
KIRISH.
Insoniyat  XXI  asrga  kelib  shaharlar  va  shahar  aholisi  soni  keskin  ortib  borayotganiga  guvoh  bo`lmoqda.  Yer  sharida  aholisi  bir  milliondan  ortgan  yirik  shaharlar  uch yuztadan  oshib  ketdi.  Zamin  aholisining  80  foizi  esa  shaharlarda  yashamoqda.  Bu  raqamlar  ortida  murakkab  pro`gressiv  jarayon – insonlarning  estetik  munosabatlarini  qayta  qurish  masalasi  yotibdi.
Zamonning  shiddatli  rivojlanishi,  fan  va  texnikadagi  yangiliklar,  aloqa  vositalarining  uzluksiz  takomillashuvi,  informatsiya  oqimiga  g`arq  bo`lib  borayotgan  muhit,  kom’yuter  bilan  muloqot  insonning  ruxiy  charchog`iga,  asabi  tarangligiga  sabab  bo`lmoqda.

Charchoq  va  asablar  tarangligidan qutilish  zaruriyati  insonlarni  xizmatdan  keyingi  jonli  muloqotga  chorlaydi.  Bunday ehtiyoj  uni  to`y  tomoshaga,  omma  orasiga,  sayilga,  ko`ngilochar  tomoshaga : - bayramlarga, xayqiriq  charchoq  chiqaradigan  stadionlarga,  estrada  shoulariga,  o`yin – kulgularga  yetaklaydi.  Insonning  bo`sh  vaqtini  bayramona  kayfiyatda  o`tkazish,  uning  charchog`ini  chiqarish,  asabini  yumshatish  zamonning  eng  dolzarb  masalasi  bo`lib  qoldi.
Dam  olishni  yuqori  saviyada,  jonli  muloqotda,  ruxiy  va  ma’naviy  ozuqa  oladigan  muhitda,  samarali,  serzavq  hamda  taassurotlarga  boy,  bayramona  kayfiyatda o`tkazish  esa  navbatdagi  hal qilinadigan  masaladir. 

Kuni  bo`yi  kom’yuter  qarshisida  o`tirib  ishlaydiganlar  uchun  harakatlarga  boy  tomoshalar,  tomoshabinning  o`yinda  ishtirok  etishiga  imkon  beradigan  shoular,  uni  raqsga  tushishga  chorlaydigan  tadbirlar,  serzavq  estrada  musobaqalari,  ruxiyatga  kuchli  ta’sir  etib,  erkin  xolda  olib  keladigan  ommabob  o`yinlar  ma’qul  bo`ladi.  Bu  ehtiyojlarni  qondiradigan  tomoshalarni  tashkil qilish  esa  navbatdagi  masaladir.
Turmush  tashvishlaridan  xoli,  korni  to`q,  usti  but -  zerikkanlar  uchun  ko`ngilochar  tadbir  kerak.  Mehnat  qilib  charchaganlarning  esa  xordiq  chiqarish,  dam  olish  zarurati  bor.  Bizningcha,  insonlarni  har  ikkala  ehtiyojini  e’tiborga  olgan  tomosha  -  estrada,  deb  nom  oldi.  U  tomosha  turlarining  barchasidan  eng  yaxshi  namunalarni  saxnaga  olib  chiqdi  va  uni  yangi  san’at  turi  darajasiga  ko`tardi  va  o`zini  « estrada  san’ati »  deb  atay  boshladi.
Zerikish  hamda  charchoqning  egasi  bor,  lekin  millati  yo`q.  Tomoshaning  esa  millati  bor.  Chunki,  barcha  millatning  azaldan  o`ziga  xosligi  uning  bayramlarida,  urf - odatlarida,  an’analarida,  to`y – tomoshalarida,  o`yinlarida  saklanib  qolmoqda.
Demak,  zamonaviy  tomoshalarning  tashkilotchilari  zerikkan  va  charchaganlarning  ehtiyojlarini  hisobga  olib,  mahsus  jixozlangan  maydonchalarda  o`tadigan  tadbirlarning  ommabob  va  hammabobligiga -  tadbir  o`tadigan  joyning  go`zal,  ramziy,  badiiy,  estetik  zavq  beradigan  darajadagi  bezaklariga  -  bayramona  kayfiyat  yaratadigan  muhitiga  asosiy  e’tiborini  qaratishi  lozim.  Bu  hammabob  sharoitdan  yanada  ko`p  zavq  olishni  istaganlar  esa  estrada  san’ati  bilan  oshno  bo`lish  uchun  teatrlarga,  kontsert  zallariga  yoki  musobaqa – shoulariga  tashrif  buyuradilar.
Estrada  san’atining  tomosha  turlari  zamon  va  tomoshabin  talabi  darajadagi yuksaklikda  ushlab  turish,  yanada  rivojlanish  hamda  unga  fidoiylarcha  hizmat  qilish  uchun  esa,  avvalo  uning  tarixini  bilish,  an’analarni  e’zozlash  va  qonun – qoidalariga  amal  qilish  talab  qiladi.
                                               1 bob.
                                   Estrada     musiqasi

Estrada  so’zi  lotin  tilida  “tepalik”  (supa)  ma’nosini  ayglatadi.  XX  asrning  50-yillarida  Estrada  so’zi  musiqaga  kirib  keldi  va  tomosha  san’atining  kichik  shakli  sifatida  qo’llanila  boshlandi.  Estrada  musiqasi  Estrada  san’atining  yetakchi  bir  qismini  tashkil  etadi.  Estrada – bu  yengil  mayishiy  harakterga  ega,  ommabob  musiqa  bo’lib,  uning  tashkil  topish  tarixi  g’arb  xalqlarining  teatr – tomosha  shakllaridan  boshlanadi.  Bu  g’arbda  ommalashgan  Kafeshaktan,  muzikholl  madaniyatlarining  o’zaro  tasirida  rivojlandi.  Asta  sikin  Jaz,  Yevropa  va  Sharq  garmoniya  va  ritmikasi,  Rok,  Pop  kabi  musiqalar  va  yo’nalishlar  estradani  egalladi.

 O’zbekistonda  ham  Estrada  musiqasi  XX  asrning  50 – yillarida  shakllana  boshladi.  Unga  taniqli  Estrada  yulduzi  Botir  Zokirov  asos  soldi.  1957 – yil  O’zbekistonlik  yosh  Estrada  guruxi  Moskvada  o’tkazilgan  yoshlarning  VI  xalqaro  festivalida  ilk  bor  muvoffqiyatli  qatnashib,  faxrli -  4  o’ringa  sazovor  bo’ldi.  Bu  katta  yutuq  edi. 

Shundan  so’ng  Estrada  musiqasi  tez  ommalashdi  va  rivojlandi.  “Yalla”,  “Paxta  oy”,  “Navo”,  “Sado”  kabi  Estrada  guruxlari  shakllandi  ayniqsa  80-90-yillardan  boshlab  joxon  andazalariga  mos  turli  Rok,  Rep  guruxlari  tuzildi.  O’zbek  Estradasi  mislsiz  ravnaq  topdi.
O’zbek  musiqasining  asoschisi  o’zbek  miliy  Estrada  san’atining  yirik  namoyondasi,  ajoyib  shoir,  rassom,  dramaturg,  rejissyor  va  moxir  xonanda  Botir  Zokirov  Toshkentda  ustoz  sanatkor  Karim  Zokirov  olilasida  tavallud  topgan.  U  o’z  kasbining  ustasi  edi,  muntazam  ravishda  O’zbek  milliy  Estrada  san’ati  rivojida  izlanishlar   olib  bordi.  Ijodiy  izlanishlar  jarayonida  Rus,  Chet el,  sharq  Estrada  qo’shiqlarini  O’zbek  milliy  qo’shiqchiligiga  uyg’unlashtirilib,  yangi  qiyofa  topishga  mujassam  bo’ldi.  Botir  Zokirov  Toshkent  Davlat  Konsevatoriyasida  va  Toshkent  teatr  va  rassomchilik  institutida  taxlil  olgan.  Uning  amalgam  oshirgan  ijodiy  ishlari  keyinchalik  o’zbek  estradasining  andazasi  bo’lib  qoldi.
Masalan:  “Arab  tangosi”,  “Habiba”,  “Qochoq  qiz”  va  boshqalar.  Botir  Zokirov  bu  qo’shiqlari  bilan  O’zbekistonni  butun  dunyoga  tanitdi.  Ayniqsa,  “Rano”,  “Maftun  bo’ldim”  kabi  qo’shiqlari  bilan  O’zbek  Estradasida  o’chmas  iz  qoldirdi.  

Botir  Zokirov  yosh  istedodlarni  izlashda,  ularga  yo’l  ko’satishda  mexnatini  ayamadi.  Uning  bu  mahnatlari  samarasi  o’laroq,  juda  ko’p  yosh  istedodlar  kashf  ettildi.    

                                                1.1.

                      Botir  Zokirov  ijodi  va  milliy  estrada janri.
1950 – yillarning  ikkinchi  yarmiga  kelib,  sobiq  ittifoqda  yuz  bergan  xalqaro  munosabatlar  bilan  bog`liq  siyosiy  o`zgarishlar  O`zbekistonda  estrada  musiqasining  yangi  shakllari  rivojlanishiga  sabab  bo`ldi. Jumladan, 1957 – yilda  Moskvada  o`tkazilgan  Y1 – yoshlar  va  talabalar  jaxon  festivalida  ishtirok  etish  maqsadida  «Yoshlik»  estrada  ansambli  Toshkentda  tashkil  etildi. Mazkur  jamoa  ijro  dasturiga  Aleksandr  Ginzburg  rejissyorlik  qildi.  Repertuardan  o`rin  olgan  qo`shiqlarni  esa  Botir  Zokirov  va  Luiza  Zokirovalar, Klara  Jalilova, V.Mavlonov  hamda  R.Kurbonovlar  ijro  qildilar.  1958 – yilda  Toshkentda  o`tkazilgan  Osiyo  va  Afrika  mamlakatlarining  yozuvchilari  xalqaro  konferentsiyasi  ishtirokchilari  uchun  O`zbekiston  davlat  estrada  orkestrining  «Bandung  ruxi»  nomli  ilk  kontsert  dasturi  namoyish  etildi.

1959 – yilda  Moskvada  o`tkazilgan  O`zbekiston  madaniyati  va  san’ati  dekadasi  doirasidagi  tadbirlarda  «Salom, Moskva»  deb  nomlangan  kontsert  dasturi  ijro  etildi.  Dasturni  tayyorlash  jarayonida  rejissyorlar  A.Ikonnikov  va  A.Kobilov,  musiqa  raxbari  Sh.Ramazonov,  dirijyor  A.Dvotskin,  bastakorlar  Ya.Frenkel  va  A.Dvotskinlar  faol  bo`ldi.  Shuningdek,  ushbu  dasturdan  o`rin  olgan  musiqiy   chikishlarga  K.Jalilova  B.Mavlonov  B.Zokirov  va L.Zokirova,  doirachi A.Yuldashev  hamda I.Okilova  va  M.Gerdt  raxbarligidagi   raqqosalar  guruhi  jalb  qilindi.

Yangi  estrada  jamoasining  tashkil  etilishi  tarixiy  vokeaga  aylandi  va  usha  kezlarda  « Toshkent  haqiqati»  gazetasida K.Otaboevning  « Yangi  ijodiy  jamoa  tug`ilishi»  maqolasi  e’lon  qilindi.

Ta’kidlash  joizki,  qayd  etilgan  yillarda  o`zbek  estrada  musiqasi,  asosan  uch  yo`nalishda  rivojlandi.  Bulardan  birinchisi -  mahsus  ansambl  va  orkestrlarning  kinoteatrlardagi  chiqishlari  bo`lsa,  ikkinchisi  raqs  uchun  tayyorlangan  maydonchalarda, uchinchisi  esa  parklardagi  maydonchalarda  kechdi.  Birinchi  vaziyatda  ijrochi  jamoalar  dasturida,  asosan,  estrada  qo`shiqlariga  urg`u  berilgan  bo`lib,  ikkinchisida  faqat  raqsbob  cholg`u  kuylar  va  qo`shiqlarga,  uchinchisida  esa  mahsus  tinglov  uchun  mo`ljallangan  asarlar  tashkil  etgan,  Mazkur  estrada  jamoalari  repertuari  xususida  so`z  yuritar  ekanmish,  shuni  ham  aytish  kerakka,  unda  o`rin  olgan   asarlar  deyarli  Sovet  va  Yevropa  jaz  musiqa  namunalaridan  iborat  edi.  Xususan,  repertuarda  nafaqat  sof  jaz  asarlari,  balki  o`sha  yillarda  «moda» ga  aylanib  ulgurgan  zamonaviy  raqs  kuylari,  jumladan,  fokstrot, charlston, vals-baston, bugi–vugilar  bilan  birga,  jaz  musiqasining « bi-bop», « qo`l» va  «progressiv», kabi  murakkab  yo`nalishlariga  doir  asarlar  ham  ijro  etila  boshlandi.

O`zbekiston  davlat  estrada  orkestrining  dastlabki  ijro  dasturi  myuzik –xoll  dasturlariga  xos  bo`lib,  unda  xalq  kuylari,  qo`shiq  janrlari  va  raqslar,  mohir  sozandalarning  nomerlari,  shuningdek,  usha  kezlarda  shakllangan  o`zgacha  san’at  turi  konferanselarning  chiqishlaridan  iborat  bo`ldi,  bir  qator  mohir  so`z  ustalari  A.Qobilov  va  Toji – Aglaevlar  el-yurtga  tanilib, katta  saxnada  o`z  o`rnini  topdi.  Shuni  ham  aytish  lozimki,  bu  dasturlarda  dastlabki  o`zbek  bastakorlarining  mualliflik  qo`shiqlari  ham  ijro  etildi.  Bu  fikrlarimizni  o`sha  davrda  berilgan  dastlabki  kontsert  dasturlari  ham  tasdiqlaydi.

Bu  paytda  mualliflik  qo`shiqlari  bobida  yetuk  asarlardan  biri  Botir  Zokirov  ijrosidagi  Mutal  Burxonovning  «Maftun  bo`ldim»  asari  bo`ldi.  Uning  usha  yillar  ijro  kilgan  «Go`zal  qiz»,  «Arab  tangosi»,  «Muhabbat», «Jayron»  kabi  turli  millat  qo`shiqlari  bugungi  kun  uchun  ham  namunaviy  bo`lib  turgan  yangicha  oxang  tizimi  milliy  estrada  qo`shiqchiligidagi  noyob  to’ilmalardandir.  Hozirda  turli  uslubiy  yondashish  orqali  ushbu  qo`shiq  ijrosiga  yosh  estrada  qo`shiqchilarimiz  murojaat  etayotganligi  fikrimizni  tasdiqlaydi.

Keyingi  yillarda  O`zbekiston  davlat  estrada  orkestrining  ijro  etadigan  repertuarida  Botir  Zokirov  uchun  bastalangan  o`zbek  bastakorlarining  yangi – yangi  estrada  qo`shiqlari  o`rin  ola  boshladi.  Bular  orasida  R.Raximovning  «paxta  haqida  qo`shiq», S.Yudakovning  «Lirik  valsi», I.Akbarovning  «Yor  kel», «Ra’no», «Gazli», «Qaydasan»,  «Seni  eslayman»  va  boshqalarni  aytish  mumkin.  Aynan  shu qo`shiqlar  orkestr  repertuarining  gultojisi,  o`zbek  milliy  estradasining  esa  go`zal  namunalaridan  biri  bo`lib  qoldi.

Estrada  orkestri  repertuaridan  o`rin  olgan  qo`shiqlar  original  holda  saqlanib,  ular,  asosan, rumba, vals  kabi  janrlarga  xos  usullarda  simfojaz  uslubida  qayta  ishlangan   edi.  Shuningdek,  bu  kabi  asarlarni  ijro  etgan  orkestr  tarkibi  damli  cholg`ulardan    iborat  big  bend,  torli  cholg`ular  guruhi,  akkordeon  va  tor,  rubob, nay, chang, doira  kabi  milliy  cholg`ulardan  iborat  bo`lgan. Ushbu  jamoa  bilan  ijodiy  faoliyatini  bog`lagan  va  uni  jaxonga  mashxur  qilgan  hassos  xonanda,  mohir  aktyor,  iqtidorli  rassom,  o`zbek  milliy  estrada  qo`shiqchiligining  asoschisi  sifatida  tarixdan  o`rin  olgan  Botir  Zokirov  edi.       
Milliy  estrada  « yengil»  musiqiy  yo`nalishlar.

Amerika  jaz  musiqasi  nomi  bilan  mashxur  bo`lgan  yo`nalish  turli  mamlakatlarda  o`zga  nomlar  bilan  ildiz  otdi.  Uning  asosida  tabiatan  yengil  turda  musiqiy  yo`nalishlar  paydo  bo`ldi.  Bu  turdagi    musiqa  yo`nalishlari  esa  jaxon  musiqa  olamida  xilma – xil  atamalar  bilan  yuritila  boshlandi.  Ularga  XX -asr  boshlarida  paydo  bo`lgan  rok,  bit,  pop  musiqa, « yengil» musiqa  va  boshqalar  misol  bo`la  olishi  mumkin. 1917 – yilda  Rossiyada  to`ntarilish  natijasidagi  siyosiy  o`zgarish,  jaxonning  ikki  lagerga -  kapitalizm  va  sotsializmga  bo`linishi  barcha  soxani  o`ziga  moslab  qayta  qurib  chiqishni  talab  qildi.  Yuqorida  qayd  qilingan  musiqiy  yo`nalishlarni  sotsializm «estrada»  deb  nomladi.  1924 – yili  tashkil  topgan  bizning  respublikamizda  ham  bu  yo`nalishdagi  musiqa  san’atini  belgilovchi  «estrada»  atamasi  qo`llanildi.

XX -asr  boshlarida  o`zbek  musiqa  san’atida  keskin  yangilanishlar  davri  bo`lganligining  tarixiy  sababi  shunda  deb  bilish  lozim.  Yangi  ijtimoiy – siyosiy  vaziyat  taqozosi  bilan  Yevropa  musiqa  san’atiga  xos  bastakorlik  ijodiyoti  va  shu  bilan  birga,  yangi  kontsert  shakllari  yuzaga  keldi.  Aynan  shu  munosabat  bilan  milliy  musiqa  san’ati  dargalari  ham  « estrada»  tushunchasini  madaniy  muomalamizga  kirib  kelishiga  to`sqinlik  qilmadi  desak,  xato  bo`lmaydi.

Dastlabki  yillarda  jamiyat  xayotini  siyosiylashtirish, keng  omma  ongiga  ta’sir  o`tkazish  maqsadida  badiiy  ijodiyotining  targ`iboti  orqali  erishildi.  Bunda  eng  qo`l  kelgan  musiqiy  janrlardan  biri  qo`shiq  bo`ldi. An’anaviy  o`zbek  qo`shiqlari – yu,  yalla – laparlari  oilaviy  shart – sharoitlardan  jamiyatning  siyosiy  saxnasiga  olib  chiqilib,  dastlab  mavzu  jixatdan  yangilandi,  so`ngra  shakllari  ham  o`zgara boshladi.  Aynan  1920 – 30 yillarda  bu  kabi  qo`shiqlarning  faol  ijrochilari  Tamaraxonim  va  muxiddin  Qori  Yoqubov  o`sha  kezlarda  tanildilar.  Tamaraxonim  ijrosidagi  laparlar,  garchand  o`z  negizida  saxnaviylik  bilan  tavsiflansa  ham  uning  yanada  saxnaga  xoslik  jixatlari  boyitildi.  Qori  Yoqubov  bilan  aytishuv  shaklida  ijro  etiladiganlar  mazkur  janr  yakkaxon  tarzda,  navbatma – navbat  ijro  etila  boshlandi.  Bu  kabi  yangilanishlar  qo`shiq  va  yalla  janrlari  ijrosida  ham  yuz  berdi. 

O`zbek  estrada  musiqasi  shakllanishi  jarayonida  an’anaviy  xalq  musiqa  namunalari  muhim  zamin  bo`lgan.  Bunda,  asosan, ularning  raqsbobligi,  yengil  ohang – usullarda  ijro  etilgani  qo`l  kelgan.  Ayni  ‘aytda  bu  xolat  o`zbek  estrada  musiqasining  milliylik  asosini  ham   ta’minlovchi  muhim  vositalardan  biri  bo`ldi  desak,  tugri  bo`ladi. 

1920 -30–yillarda  o`zbek  estrada  musiqasining  shakllanish  jarayonlariga  musiqiy  teatr  jamoalarining  hizmati  cheksiz,  albatta.  Chunki,  yuqorida  qayd  etilgan  yillarda  faoliyat  yuritgan  musiqiy  truppalarning  repertuarida  nafaqat  saxnaviy  asarlar,  balki  mahsus   tayyorlangan  kontsert  dasturlari  ham  mavjud  edi.  Bunday  jamoalarga  Muxiddin  Qori Yoqubov  raxbarligidagi  o`zbek  davlat  kontsert – etnografik  truppasi (1926-27 y.), Qo`qon  musiqiy – dramatik  truppasi (1927-y.),  Andijon  xududiy  o`zbek  davlat  truppasi (1928-y.), o`zbek  davlat  musiqiy  ansambli  (1929-y.), o`zbek  davlat  musiqiy  teatri  (1929-y.), (1932-y.)  kabilarni  misol  sifatida  keltirishimiz  mumkin.
Shuningdek,  yangi  jixatlar  bilan  boyib  kelayotgan  ommaviy  san’at  to`rini  targ`ib  etishda  1927 yili  tashkil  etilgan  Toshkent  radio  qo`mitasining  xizmati  ham  katta  bo`ldi.  Jonli  ijroda  tinglovchilarga  taqdim  etilgan  an’anaviy  musiqa  namunalarini  Yunus  Rajabiy raxbarligidagi  ansambl  ijro  etgan.  Mazkur  ansambl  tarkibiga  o`sha  yillarda  Toshkentlik  xonanda  va  sozanda  Mulla  To`ychi  Toshmuhammedov, Shoraxim  Shoumarov,  Rizqi  Rajabiy,  Imomjon  Ikromov,  Xayrulla  Ubaydullaev,  Karim  Zokirovlar  bilan  bir  qatorda  respublikaning  viloyatlaridan  Domla  Xalim  Ibodov,  Xoji  Abduraxmon, Matyusuf  Harratov  kabi  mashxur  ijrochilar  taklif  etildi.  Garchand  ansambl  ijrosidagi  dasturning  salmoqli  qismini  maqomlarning  ashula  va  cholg`u  yo`llari  tashkil  etsa – da   bastakorlarning  yangi  mavzudagi  qo`shiqlari  ham  alohida  o`rin  egallay  boshladi.  Bunday  toifadagi  qo`shiqlarga  «Fabrika», «Birlashing», «Hammamiz», «Kolxoz  marshi»  va  boshqa  qo`shiqlarni  aytish  mumkin.

Yangi  o`zbek  estrada  musiqasining  jadal  shakllanishiga  xizmat  qilgan  tadbirlardan  yana  biri -  muntazam  o`tkazilgan  slyotlar, dekadalar,  festivallar  va  san’at  olimpiadalaridir.  Bu  kabi  siyosiy  tadbirlarga,  masalan, 1920 – yilda  o`tkazilgan  « Sharq  kechasi» 1924 – yilning  Butun ittifoq  xalq  xo`jaligi  ko`rgazmasi – Moskva, 1923 – yilda  Moskvada  o`tkazilgan 1937 – yilda  dekada  va  boshqalar  misol  bo`ladi.  Ta’kid  etilgan  tadbirlarda  taniqli  xonanda  va  sozandalar  ijrosida  mahsus  tayyorlagan  namunaviy  dasturlari  namoyish  etilgan.  Shuningdek,  ushbu  jarayonda  havaskor  jamoalarning  ham  faoliyati  katta  bo`lganligini  alohida  aytib  o`tish  joiz.  Chunki,  bunday  jamoalarda  o`zining  kasbiy  yo`nalishini  olgan  va  keyingi  davrlarda  xalqimiz  sevib  ardoqlagan  qator  sozanda  va  bastakorlar,  jumladan,  Imomjon  Ikromov,  Komiljon  Jabborov,  Nabi  Xasanov,  xonandalar  Ochilxon  Otaxonov,  Tavakkal  Qodirov,  Faxriddin  Umarov  va  boshqalar  yetishib  chiqqan.

1930 – yillarda  o`zbek  estrada  musiqasining  shakllanishida  asosiy  vazifalarni  o`z  zimmasiga  olgan  tashkilotlar, bu – O`zbekiston  davlat  musiqa, estrada  va  tsirk  birlashmasi  ( 1931 -1936 y.), O`zbekiston  davlat  estrada  va  O`zbekiston  davlat  filarmoniyasi  ( 1936 -38 y.) va  boshqalar  edi.

Dastlabki  musiqali  o`zbek  filmlari  uchun  yaratilgan  oxanglar  estrada  musiqasi  talablariga  anchagina  mos  qo`shiqlar  bo`lganligini  ta’kidlaydi  san’atshunos  olim  S.Voxidov.  Jumladan,  o`zbek  bastakorlari  qalamiga  mansub  M. Burxonovning  « Do`ppi  tikdim», «Toshkent  haqida  qo`shiq»,  «Maftun  bo`ldim»,  Manas  Levievning  «Sartarosh  qo`shig`i» («Maftuningman» kinofilmidan). Doni  Zokirovning  «Ko`chalar», Ikrom  Akbarovning  «Baxor  qo`shigi»  kabi  elning  dilidan  joy  olgan  qo`shiqlar  bir  tomondan,  milliy  musiqa  an’analarimizni  davom  ettirsa,  ikkinchi tomondan,  ularga  vals,  marsh  musiqasiga  xos  jixatlar  namoyon   bo`ldi.  Bu  esa  zamonaviy  o`zbek  estrada  qo`shiqchiligini    yaratishda  o`ziga  xos  bosqich  sifatida  baxolanishi  mumkin.

Demak  XX  asrning  20 – 50  yillari  davomida  ijtimoiy – siyosiy  vaziyatlar  ta’sirida  shakllana  boshlagan  o`zbek  estrada  qo`shiqchiligini  bir  tomondan  an’anaviy  janrlar  -  lapar,  yalla  va  mehnatni  madx  etish  bilan  saxnaga  olib  chiqish  orqali  boyitilgan  bo`lsa,  ikkinchi  tomondan  esa  xalq  musiqa  janrlarini  estrada  talablari  asosida  usluban  qayta  ishlanishi  natijasida  yaratilgan  qo`shiqlar  xalqning  qalbidan  joy  olishni  boshladi. 

Estradada  zamonaviylik  va  milliylik.
Bastakor  aranjirovkachilar I. Akbarov, E.Shiryaev, E.Salixov, Ye.Jivayev  va  boshqalar  ijodida  milliylikka  tayanib  yaratilgan  musiqiy  asarlar  paydo  bo`ldi.  XX asr – o`tgan  asrning  2 –chi yarmi  estrada  musiqasi  ham  alohida  janr  darajasida  san’at  turi  sifatida  shakllana  boshladi.  Chunki, ularning  dastlabki  asarlari  estrada – simfonik  orkestr  jurligida  ijro  qilingan  bo`lsa,  so`ngra  elektrlashtirilgan  gitaralar,  undan  keyinroq  gitaralar  safiga  qo`shilgan  organlar  va  boshqa  cholg`ular  ishtirokidagi  ansambllarda  amalga  oshirila  boshlandi.  Qayd qilingan  cholg`ular  o`zbek  milliy  musiqa  ijrochiligida  ishtirok  etmasada,  ular  orqali  «ifoda»  berish  uchun  turli  yondoshuvlar,  izlanishlar  olib  borildi.

Shunday  bo`lsada,  milliy  musiqa  tovush  vositasi – milliy  cholg`ulardan  foydalanish  keng  miqyosida  o`z  aksini  topgani  yo`q  edi.  Keyingi  yillarda  milliy  cholg`ular  ijrosi  madaniyat  va  sport  ishlar vazirligi  qoshidagi  estrada – simfonik  orkestri  faoliyatida  o`z  ifodasini  to’moqda.

Endilikda  estrada  qo`shiqlari  orasida  milliylik  kanonlariga tayanib  yaratilgan  asarlar  qatorida  yo`l  qo`yilayotgan  «ko`chirmachilik»,  galiz  intonatsiya,  “kuroklashgan”  oxang  tizimi  va  hokazo  ijrochilik  bilan  bog`liq  unsurlari  yoritishga  urg`u  berilmoqda.

Estrada  xonandasining  darajasi  mumtoz  musiqa  ijrochilari  qatorida  millat  badiiy  g`oyasi  va  ichki  dun’yosini  anglash  bilan  birgalikda, xalq  tarixi,  sotsial  o`zgarishlar  va  ma’naviy  talab  asosida  to`ldirilishi  lozim.  Bu  ma’lum  bir  musiqiy  oqim  yoki  shaklga  intilish  bilan  belgilanmasdan,  davr  badiiy  g`oyasiga,  xalq  me’rosiga  bog`liq  kechishi  maqsadli  hisoblanadi.

Musiqadagi  estrada  janri,  bu – turli  madaniyatlar, xalqlar  badiiy  g`oyalari  aks  etgan  musiqa  turidir.  Lekin,  uning  barcha  ko`rinishlariga  yengil  musiqa  - inson  ruxiga  faqat  hayotbaxshlik  kayfiyatini  olib  kiruvchi  omil  sifatida  qaraladi.

Bu  yo`ldagi  izlanishlar  oxang  o`g`irligi,  ya’ni  qaroqchilik  nokasbiy  darajadagi  mutahassislar  orasida  «o`zi  yozib»,  «o`zi  kuylovchilar»  safini  kengaytirib  yubordi.  Sun’iy  tarzda  to`qiladigan  jo`rovozlik  bilan  birga  qo`shiqchi  ovozidagi  nuksonlarni  kom’yuter  yordamila  tekkizlash  ham  yo`lga  qo`yildi.  Bu  haqiqiy  san’atda  an’ana  bo`lib  kelgan  uzviylikni  hatto  davomiylikni  ham  inkor  qiluvchi  ko`rinishni  joriy  qilishdir.

Jaxon  estradasi  yulduzlar  orqasidan  izlab  quvish,  ularga  ko`r – ko`rona  taassub  qilish,  hatto  nazardan  qolganlariga  ham  sajda  bo`lish  hozirgi  kunda  keng  avj  oldi. Bu  o`zbek  estradasidagi  musiqa  janriga  nisbatan  o`tkinchi  janr  yoki  nomustaqil  ijod  turi  sifatida  qarovchilar  safini  kengaytirdi.

Estrada  musiqasi  boshqa  tizimga  o`tib  ketdi,  uning  endi  xalqchil  bo`lishi  qiyin  yoki  mumkin  emas  qabilida  aytilayotgan  tezislarning  ko`payishiga  imkon  yaratildi.  Natijada  «milliy  estrada»  degan  tushuncha  hali  - xanuz  mezonsiz  qolmoqda  va  uni  milliy  musiqa  janrlari  qatorida  o`z  estetik  qiymatiga  ega  san’at  turi  sifatida  jiddiy  qaralmay  kelinmoqda.

Vaxolanki,  o`zbek  milliy  estrada  qo`shiqchiligi  tamal  toshini  qo`ygan  Botir  Zokirov  va  uning  izdoshlari,  zamondoshlari  Yunus  To`raev, Staxan  Rahimov,  Alla  Yoshpe  va  boshqa  individlar  o`zbek  estradasi  saxnasida  milliy  va  nomilliy  kuylash  uslubini  sintezlashtirish  natijasida  uni  shaklan  va  mazmunan  uyg`unlashtirishga  erishganlar.

Mazkur  bog`lilik  turli  me’yoriy  ko`rinishlarga  ega. Pirovardida,  o`zbek  kasbiy  qo`shiqchiligidagi  nola,  qochirimlardek  bezaklar  ko`p  xalqlarda  mavjud  emas.  Hatto  qator  jaxon  estrada  yulduzlari  tabiatida  ham  bizchalik  tovush  bezaklari  mujassamlashmagan.

Shunday  ekan,  nima  uchun  ayrim  yulduzlar  uslublari  bizda  majburan  ifoda  topishi  shart  bo`lishi  kerak. 

Mumkin,  ularda  mujassam  bo`lgan  ijro  texnikasi  ko`p  jixatlari  bilan  bizning  kasbiy  estrada  qo`shiqchilarimiznikidan  ustundir.  Lekin,  ular  o`ta  qadimiy  madaniyati,  urf – odatlariyu  qadriyatlarini  asrlar  davomida  saklab,  boyitib  kelayotgan  xalq  vakillaridan  badiiy – g`oyaviy  jixatdan  ustun  bo`lmasalar  kerak.  Ana shu  milliylik  unsurlari  mushtarak  bo`lgan  ijrochilik  tizimi  hayot  qonuniyatlari kesimida  dunyoviy  tasavvurga  ega  bo`lgan  Botir  Zokirov,  Yunus  To`rayev,  Yulduz  Usmonova , Mardon  Mavlonov, G`ulomjon  Yoqubov,  Mahmud  Nomozov,  Ozoda  Nursaidova  kabi  qator  ijod  sohiblarini  yetkazib  berdi.  Ularning ovoz  dinamikasi,  diapazonlari  va  tembrlari  eng  mashxur  hisoblangan  Maykl  Jeksondan  ham,  sharq  «bulbuli»  Gugushdan  ham  qolishmasligini  e’tirof  etish  mubolag`a  bo`lmaydi.

                                       1.2.
            Zamonaviy  estrada  bo’yicha  o’quvchilarni  bilimini 

shakllantirishda   Dilorom  Omonullayeva  ijodining  roli.

Bugungi  kunda  milliy  ma’naviyatimiz  taraqqiyoti,  ma’naviy  barkamol  insonni  tarbiyalash  masalalari  davlatimiz  siyosatini  ustivor  yo’nalishlaridan  biriga  aylandi.  Shu  o’rinda  milliy  musiqiy  Estrada  san’ati  ijrochiligini  professional  darajaga  ko’tarish,  jumladan,  Estrada  xonandaligi  milliy  maktabini  yaratish  va  rivojlantirish  yo’lida  ijobiy  harakatlar  qilinmoqda.

1996  yilda  Toshkent  davlat  konservatoriyasida  ilk  bor  “Estrada  ijrochiligi”  bo’limining  ochilishi,  2002-2003  o’quv  yildan  boshlab  O’zbekiston  davlat  konservatoriyasida  yangi  “Estrada  san’ati”  fakulteti  ishga  tushganligi  va  shu  konservatoriya  qoshida  iqtidorli  bolalar  akdemik  Litseyining  tashkil  etilishi  shu  soha  rivojiga  katta  ahamiyat  berilayotganligining  yana  bir  dalili  bo’ldi.

Shuni  ta’kidlash  kerakki,  O’zbekiston  davlat  konservatoriyasining  Estrada  xonandaligi  kafedrasida  kadrlar  tayyorlash  maktabi  uslubiy  jihatdan  kasbiy  asosga  qo’yilgan.  Bugungi  kunda  kafedra  o’qituvchilari  tomonidan  yangi  ilmiy-uslubiy  ishlar,  o’quv  qo’llanmalar,  darsliklar  ustida  ish  olib  bormoqda.

Estrada  xonandasi  ovozini  shakllantirishga  doir  uslubiy  tavsiyalar.

Estrada  xonandaligi  sinfida  dars  vokal  mashqlaridan  boshlanadi.  Vokal  mashqlari  Estrada  xonandasi  tarbiyasida  muhim  o’rin  tutadi  binobarin,  u  talabaning  vokal-texnik  malakalari  ko’nikmalarini  hosil  qilish  va  rivojlantirishida  katta  ro’l  o’ynaydi.

Vokal  darslarining  umumiy  vaqti  40-45  daqiqa  bo’lgan  tarzda  (haftada  3  marta)  vokal  mashqlariga  odatda  15-20  daqiqa  ajratiladi.  Amaliy  mashg’ulotlar  jarayonida  har  bir  talabaga  individual  ravishda  yondoshishimiz  lozim  bo’ladi.  Mashqlarni  tanlaganda  talabaning  musiqiy  qobiliyati  va  vokal  tayyorgarligi,  ovoz  diopazoni  va  ovoz  apparatidagi  nuqsonlari  hisobga  olinishi  muhimdir. 

Dastlabki  darslardan  boshlab  ustoz  yosh  xonandaning  ijro  holatidagi  qomatiga  alohida  e’tibor  berishi  lozimdir.  Bunda  honanda  qomatini  tekis,  boshini  esa  tik  tutib,  erkin  nafas  olib,  oyoqlarga  bardam  tayanib  kuylashi  lozim  bo’ladi.

Vokal  mashqlarini  diapazonning  o’rta  (markaziy)  qismidan  boshlash  lozimdir.  Diapazonning  pastki  va  ayniqsa,  yuqori  tovushlarni  asta-sekinlik  va  ehtiyotkorlik  bilan  kengaytirish  maslahat  beriladi.

Mashg’ulotlarning  bashlang’ich  davrida  ovozni  toliqtirmaslik  lozim.  Ovoz  mushaklari  toliqqanda  talabaga  3-5  daqiqa  dam  berilib  suxbat  o’tkaziladi.  Suhbat  davrida  bajarilgan  ish  tahlil  etiladi,  uning  yutuq  va  kamchiliklari  aniqlanadi,  yangi  vazifalar  belgilanadi.

Dastlabki  darslarda  talaba  xotirasida  tez  muxirlanib  qoladigan  oddiy,  qisqa  mashqlar  kuylanadi.  Keyinchalik  oddiy  mashqlar  o’zgartirilgandan  so’ng,  murakkab  mashqlarga  kirishiladi.  Birinchi  mashqlar  unli  tovushlarni  vokallashtirishga  qaratilishi  lozim.  Tajribalar  shuni  ko’rsatadiki,  unli  tovushlar  ichida  xonandaning  o’sishi  uchun  eng  foydalisi – “A”  va  “I”  tovushlardir.  Ushbu  tovushlar  darsda  to’g’ri  o’zlashtirilsa,  qolgan  “E”,  “O”,  “U”  tovushlari  ancha  oson  qo’llanadi.  Zero,  ular  unli  tovushlarda  ovozning  tiniqligi  intonatsiyaning  sofligi,  registrlarning  rovonligi,  diapazonning  kengayishi,  ovoz  mushaklarining  erkin  ishlatilishi  va  boshqa  vokal  malakalarini  o’zlashtirishda  muhim  ro’l  o’ynaydi.

Har  bir  xonandalik  sifatida  o’qituvchilar  bu  malakalarni  o’zlashtirishda  o’z  uslubiy  yo’li  bilan  yondoshadi.  Ayniqsa,  “Opera  xonandaligi”  va  “An’anaviy  xonandalik”  sinflarida  xonandalarni  tarbiyalash  tizimida  ko’pgina  tajriba  egamiz.

Ma’lumki,  opera  xonandaligida  “A”  va  “O”  tovushlar  “doirasimon”  yopiq  tarzda  kuylanadi.  Estrada  xonandaligi  ijrochiligida  esa  mazkur  tovushlar  biroz  ochiq  va  “xalqona”  yo’lida  kuylashi  lozim.  Zotan,  xalq  xonandaligi  va  an’anaviy  maqom  xonandaligining  ovoz  va  nafas  yo’llarini  o’ziga  mujassam  etadi.  Estarda  san’atining  xalq  tomonidan  tez  va  oson  idrok  etishning  sababi  ham  shunda.

Ovoz  mashqlarining  asosiy  vazifalari:

1.  Kuylashda  nafasni  vokal  ixtisosiga  mos  darajada  olish;

2.  Kuylashda  “artikulyatsiyani”  to’g’ri  ishlatish;

3.  Tomoq  (ovoz)  mushaklarini  rivojlantirish;

4.  Sof  intonatsiyaga  erishish;

5.  Ovoz  diapazonini  (doirasini)  kengaytirish;

6.  Barcha  kuylash  texnikalari:  kuychanlik  (kantilena),  stakkato,  non  legato,  tayanchli  tovush  (opyo’rtiy  zvuk),  fal’set,  tovush  filirovkasi,  ovoz  dinamikasi  (forte,  piano)ni  egallash.

7.  Estrada  xonandaligi  uslubidagi  barcha  texnik  yo’nalishlarini  egallash.

Talaba  kuylash  jarayonida  mashqni  formal  tarzda  qaytarmasdan,  balki  ongli  va  ijodiy  tarzda  his  etib  kuylashga  yondoshishi  shart.  Bu  uchun  har  bir  mashqni  talabaga  kuylashni  tavsiya  etishda  uni  nafaqat  kuylab  ko’rsatish,  balki  uning  asosiy  maqsadini  mufassal  tushuntirib  berish  lozim.  Shunda  talaba  ongli  ravishda  ovozni  to’g’ri  yo’naltiradi.  Hamda  fonetik  va  texnik  qiyinchiliklarni  oson  engib  o’tadi.

Eng  avvalo  ovozni  erkin  va  to’liq  chiqishini  diapazonning  o’rta  qismida  yangratishga  erishish  lozim.  Shundan  so’ng  diapazonning  yuqori  tovushlarini  kuylashga  o’tish  mumkin.

Ish  jarayonida  ustozning  idroki  nihoyatda  xushyor  bo’lishi,  tomoq  siqilishi,  artikulyatsiyaning  noto’g’ri  pozitsiyada  ekanligi  va  xususan  ovoz  toliqishini  o’z  vaqtida  payqab  olib  zarur  choralar  ko’rishi  shart.  Dars  jarayonida  talabada  vokal  mashqlarining  barcha  turlari  “M”  (yumuq)  tovushdagi  yopiq  lablar  bilan  ochiq  tarzdagi  unli  tovushlar,  hamda  unli  va  undosh  tovushlar  birligida  “legato”,  “stakato”,  “arpedjio”,  intervallar,  gammalar,  kichik  kuylarni  (popevka)  kuylash  va  ulardan  tegishli  malakalar  va  ko’nikmalar  shakllanishi  lozim.

Ma’lumki,  har  bir  uztoz-o’qituvchi  o’zining  shaxsiy  tajribasi  va  nuqtai  nazariga  tayanib  vokal  mashqlari  orqali  ovozni  rivojlantirishda  xususiy  ish  uslubiga  ega.  Quyidagi  ushbu  pedagogik  talablarga  doir  vokal  mashqlari  tavsiya  etiladi.

Asarlarni  o’rgatishga  doir  metodik  tavsiyalar.

XX  asrning  90-yillarida  yaratilgan,  respublikamizning  taniqli  xonandalari  repertuarlaridan  joy  olan  taniqli  qo’shiqlarini  aytish  mumkin.  Har  bir  qo’shiqqa  izoh  berishdan  oldin,  umumiy  uslubiy  ijro  masalalariga  to’xtalib  o’tish  lozim.

Birinchi  o’rinda  qo’shiqning  she’riy  matn  mazmunini,  unda  ifodalangan  obrazlarni  ijrochi-talabalar  yaxshi  tushunib  olishlari  zarur.  Har  bir  qo’shiq  ma’lum  bir  kompozitsion  tuzilishga  ega.  Bu  kompozitsion  tuzilish  she’riy  mazmun  bilan  bog’langan  bo’lib,  ko’p  qo’shiqlarning  shakli  ikki  qismli,  ya’ni  “bandli”  (“kuplet”) – “naqoratli”  shaklda  yozilgan.  Naqoratda  qo’shiqning  asosiy  g’oyasi  muxtasar  shaklda  berilgan.  “Naqorat”  qo’shiqda markaziy  o’rin  egallaydi,  chunki,  matnning  asosiy  g’oyasi  “naqoratda”  mujassamlangan.

She’rning  g’oyaviy  mazmuni  musiqiy  ohang  tuzilishida  ifodalangan.  Musiqa  va  matn  bir-biri  bilan  chmbarchas  bog’lanib,uyg’unlashib  ketgan.  Ijrochi-talabaga  shuni  uqtirib  boorish  lozimki,  qo’shiqning  ijrosida  xonanda  she’riy  matnga  alohida  etibor  berib,  ijrosida  badiiy  obraz  va  psixologik  holatlarni  aniq  ifoda  etishga  alohida  e’tibor  berish  kerak.  Bu  albatta,  ijrochidan  katta  vokal-texnik  va  artistik  mahoratni  talab  etadi.

Shuni  aytish  kerakki,  ayrim  ijrochi  talabalar  o’zbek  tilini  yaxshi  bilmaganligi  tufayli  qo’shiqning  mazmunini  tushunmasdan,  badiiy  ijrosini  maromiga  etkazmasdan,  havaskorona  ijro  etadilar.  Tajribali  ustozlar  hamisha  ta’kidlashganidek,  hozirda  ham  birinchi  o’rinda  yaxshi  talaffuzga,  so’zlarni  oxirgi  hariflarigacha  aniq  va  to’g’ri  ifodalab,  ijroni  sekin-asta  yuksak  badiiy  darajada  bajara  olish  mahoratini  shakllantira  borishga  alohida  e’tibor  berib  ishlash  lozim.

To’g’ri  nafas  olish - vokal  ijrochilik  san’atida  katta  ahamiyatga  ega.  Qo’shiqning  mahoratli  ifodasi  nafas  olishga  bog’liq.  Shunday  nafas  olish  kerakki,  she’r  mazmuni  va  so’zlar  ma’nosi  buzilmasligi  kerak.  Bunda  nafasni  bir  maromda  olib,  jumlani  oxirigacha  yetkazishga  harakat  qilish  zarur.  Jumla  yoki  uning  ma’lum  bo’lagi,  ya’ni  “frazani”  yaxlitligiga  va  so’z  mantiqi  buzilmasligiga  ahamiyat  berish  kerak.

Ijro  etilayotgan  qo’shiqning  obraz  strukturasi  (tuzilishi)  hamisha  ijrochidan  yuksak  mahoratni  talab  etadi.  Estradada  asosan  uch  tipdagi  harakterga  ega  bo’lgan  qo’shiqlar:

a)  Vatanparvarlik  ruxidagi  lirik-dramatik  mazmunli  qo’shiqlar;

b)  Muhabbat  iztiroblarini  ifoda  etuvchi  psixologik  lirik-dramatik  mazmunli  qo’shiqlar;

v)  Yuksak  insoniy  g’oyalarni  aks  ettirgan  chuqur  falsafiy  mazmunli  qo’shiqlar  kiritilgan.

Bu  uch  tipdagi  xonandadan  qo’shiqning  boshidan  oxirigacha  yaxlit  obrazning  yaratilishidagitalab  qiladi.  Bundan  ijrochi  mazkur  obraz  “mag’ziga  kira  olishga”  harakat  qilmog’i  lozim  bo’ladi.

O’qich  davomida  Estrada  xonandasi  egallab  olishi  zarur  bo’lgan  bir  muhim  ixtisosiy  malaka  ustida  alohida  to’xtalib  o’tish  kerak.  Ya’ni,  qo’shiqni  zamonaviy  yangicha  uslub  yo’nalishida  ijro  etishni  o’rganish.  Estrada  vokal  ijrochiligida  bu  eng  murakkab  texnik  vositadir.

Har  bir  yosh  xonanda  ijrochilik  faoliyatini  taqlid  bilan  boshlaydi.  U  o’zi  sevgan  xonandasining  qo’shiqlarini,  keyinchalik  o’zining  shaxsiy  qo’shiqlarini  o’sha  o’rgangan  taqlid  yo’lida  ijro  eta  boshlaydi.  Deylik,  bu  ham  oson  ish  emas.  Yulduz  Usmonovani,  yoki  mashhur  turk,  g’arb  yoki  amerika  Estrada  yulduzlarining  qo’shiqlarining  o’sha  xonandalarning  yo’lida  o’xshatib  ijro  etish  katta  ovoz  diapazonini,  murakkab  milliy  nola  va  qochirimlar,  ovozning  baland  texnik  darajasini  va  albatta,  shunga  yarasha  iste’dodni  talab  qiladi.  Darhaqiqat,  oxirgi  paytlarda  taniqli  Estrada  yulduzlarining  uslubiy  yo’lida  ishlayotgan  ko’plab  yoshlar  Estrada  doirasida  tanilib,  yashab  kelmoqda.  Bu  shunchalik  murakkab  va  ma’suliyatli  malakaki,  uni  yoshlikdan,  ya’ni  litsey,  ko’llej  bosqichida  o’tish  davridan  boshlab  shakllantira  boorish  zarurligini  taqazo  etadi.

Konservatoriyaning  bakalavriyat  bosqichida  bilim  olayotgan  talabalar  oldiga,  shuningdek  litsey,  ko’llejlarda  birinchi  qadamni  qo’yayotgan  bugungi  davr  talabiga  binoan  malaka-ko’nikmalar  yuzasidan  ancha  jiddiy  bo’lgan  talablar  qo’yishimiz  zarur,  deb  bilamiz.  Yosh  ijrochi  o’zining  individual,  boshqa  xonandalardan  ajralib  turadigan  ijro  yo’lini,  ya’ni  faqat  o’z  ovozi,  iqtidoriga  xos  va  yarashgan  yangi  Estrada  “imidjini”  yaratishga  harakat  qilishi  talab  etiladi.

Yuqorida  aytilgan  masalalar  bilan  birga  o’qish  jarayonida  egallab  olishlari  zarur  bo’lgan  quyidagi  malakalar  ham  turadi:

a)  Xonandalik  nafas  yo’llarini  vujudga  keltirib,  tigakli  nafas  ustida  ishlash;

b)  Pastki,  o’rta  va  yuqori  tessituradagi  tovushlarni  silliqlash;

v)  Ovozni  kuychan  darajada  yo’naltira  bilish  malakalarini  shakllantirish;

g)  Milliy  va  zamonaviy  Estrada  ritmik  usullarini  ichidan  his  qilib  kuylash  malakalarini  rivojlantirish;

d)  Ijro  paytida  badan  mushaklarini  erkinlashtirib-qo’shiqdagi  usulga  mos  harakatlantirish.

Ishlash  davomida  o’smirlar  ovoz  shakllanishga,  ayniqsa,  litsey,  ko’llej  bosqichidagi  o’g’il  bolalarda  “mutatsiya”  (ovoz  o’zgarish)  davri  jiddiy  hisobga  olish  talab  etiladi.

Ushbu  talablar  yuzasidan  estradada  har  xil  uslub  (stil)  va  harakterga  ega  bo’lgan,  texnik  jihatdan  turlicha  (soda  va  murakkab)  qo’shiqlar  beriladi.  Kichik  ovoz  diapazoniga  mo’ljallangan  qo’shiqlar:  “Men  seni  hech  kimga  bermayman”,  erkaklar  ovozi  uchun  yozilgan  bu  asar  ijrochidan  katta  diapazonli  ovoz,  texnik  va  artistik  mahoratni  talab  qiladi.

Pastki  pardalar  boshlangan  qo’shiq  asta-sekin  rivojlanib,  naqoratda  dramatic  holatdagi  hayajon  va  g’ayrat  bilan  to’lib  boradi.  Talaba  bilan  ishlash  davrida  undan  ushbu  dramatic  holatni,  she’riy  mazmuni  aniq  ifoda  etib,  talaffuz  ustida  alohida  ishlash  talab  etiladi.

Qo’shiq  o’zida  keng  va  maqsadli  yaxlitlikni  mujassam  etganligi  sababli,  xonandadan  yuksak  ijrochilik  mahoratini  talab  etadi.

Bu  qo’shiqni  “Bakalavriyat”  bosqichidagi  III,  IV  kurs  talabalarning  pedagogik  va  konsert  repertuariga  kiritish  tavsiya  etiladi.

“YAKKDIR  TOSHKENT” – O’zbekistonda  xizmat  ko’rsatgan  artist,  katta  iste’dod  sohibi  Sevara  Nazarxon  repertualidan  joy  olgan  bu    qo’shiq  “O’ztelefilm”  buyurtmasi  bilan  “Muqaddas  poytaxt”  filmi  uchun  yaratilgan.  Shoir  Usmon  Qo’chqar  o’zining  ushbu  she’rida  o’z  Vatanidan  yiroqda  yashab,  Toshkentni  sog’ingan  insonlarning  ruhiy  holatini  ifodalagan.

Ushbu  lirik-dramatik  qo’shiq  ham  ayol  va  ham  erkak  ovozlari  uchun  mo’ljallangan.  Shuni  aytish  lozimki,  qo’shiqning  tonalligini  xonandaning  ovoz  diapazoni  va  ijrochilik  imkoniyatiga  moslab  kuylay  tonallikka  tushirib,  masalan:  “si  minor”  yoki  “do  minor”da  ijro  etish  mumkin.

Qo’shiq  bandli – naqorat  shaklida  yozilgan  bo’lib,  boshlang’ich  qismida  “rechitativ”  uslubdagi  lirik – psixologik  harakter  ifodalangan.  Bu  qismda  ijrochidan  she’riy  mazmunni  ifodalab  berishga,  aniq,  ravshan  talaffuz  qilish  ustida  ishlash  talab  etiladi.  “Naqorot”  baland  pardada  yozilgan  bo’lib,  o’ziga  hos  “avj”  ro’lini  o’ynaydi.  Naqorotda  ifodalangan  sh’eriy  mazmun  ma’noli,  dardli  va  ta’sirchan  ijroni  talab  qiladi.

Bu  qo’shiq  “Bakalavriyat”  bosqichida  ta’lim  olayotgan  talabalarning  pedagogik  va  konsert  repertuarlaridan  joy  olishi  mumkin.

Yuqorida  bayon  etilgan  qo’shiqlar  bilan  birga  estradaga  muhabbat  his-tuyg’ulari  mujassamlashgan  qo’shiqlar  ham  juda  ko’p.  Ular  taniqli  shoir – O’bekiston  xalq  Usmon  Azim  bilan  hamkorlikda  yaratilgan – “Yomg’ir  yog’di”,  “Men  seni  hech  kimga  bermayman”,  “Saaratonim  ketdi”,  “Siz  yoqqansiz  hamisha  menga”,  “Ikki  daraxt”.  Ushbu  qo’shiqlar  O’zbekistonda  xizmat  korsatgan  artist,  taniqli  xonanda  Kumush  Razzoqova  ijrosida  mashhur  bo’lgan.

Bu  qo’shiqlarning  mavzusi  muhabbat  iztiroblari  bo’lmish – mehr  va  sog’inch,  dard  va  alam,  armon  va  hijron  his  tuyg’ulari,  ayol  qalbidagi  izhor  ifodalaridan  iboratdir.

She’rning  mavzusi  va  adabiy  tili  (semantikasi)  yuksak  intellectual  darajadagi  lirik-psixologik,  hamda  dramatik  obrazlar  bilan  yo’g’rilgan.  Bu  qo’shiqlar  ayollar  ijrosiga  mo’ljallangan.

“YOMG’IR  YOG’DI” – qo’shiqning  mavzusiga  alohida  etibor  berib,  har  bir  she’riy  satrni  chuqur  tahlil  qilib  chiqish  lozim.  Boshlanish  qismi  lirik-psixologik  holatni  talab  qilsa,  “naqorot” – qo’shiqni  markaziy  nuqtasiga  aylanib,  psixologik-dramatik  holatdagi  ijroni  talab  qiladi.  Yuqorida  aytib  o’tilganidek,  ko’p  qo’shiqlarning  asosiy  mazmuni  va  musiqiy  mohiyati  naqorotda  ifodalangan.  Naqorotni  alohida  diqqat  bilan  ijro  etib,  tinglovchiga  ta’sir  ko’rsatishga  harakat  qilish  lozim.

Bu  qo’shiqdagi  naqorot  ijro  texnikasi  bo’yicha  murakkab  bo’lganligi  tufayli,  ijrochidan  katta  ovoz  diapazonini,  tayanchli  nafas,  ijroda  esa  ovoz  (nafas)  erkin  va  ravon  “oqib”  chiqishi  talab  qilinadi.  Shular  vositasida  qo’shiq  dardli  ohangda  yangrashi  lozim.

Qo’shiqning  ijro  maromiga  sozlanish  maqsadida  quyidagi  mashq  kuylash  tavsiya  etiladi.

“SIZ  YOQQANSIZ  MENGA  HAMISHA”.  Bu  qo’shiq  ko’proq  “romans”  shakliga  yaqin  bo’lgan  yo’lda  yaratilgan.  Ayol  hayotidagi  armonli  ayriliq  va  hijron,  kechikkan  sevgi  e’tirofi – ijrochidan  katta  artistic  mahoratni  talab  qiladi.  Qo’shiqda  ijrochi  lirik  kantelena – kuychan  ovoz  va  samimiy  ijro  ustida  ishlashga  harakat  qilishi  lozim.  Litsey,  (ko’llej)  ta’lim  bosqichidagi  oxirgi  kurs  va  “Bakalavriyat”  birinchi  kurslari  o’quv  dasturi  uchun  mo’ljallangan.  

“SARATONIM  KETDI”  Usmon  Azim  she’rlariga  bastalangan  qo’shiqlar  orasida  bu  qo’shiq  alohida  o’rin  egallaydi.  Muhabbat  mavzusi  falsafiy-psixologik  g’oya  bilan  yo’g’rilgan.  Shoir  kuz  manzaralarini – so’ligan  gullar,  sarg’aygan  bog’lar,  insonning  o’tib  ketgan  va  boshqa  qaytib  kelmaydiga  yoshligi  bilan  taqqoslaydi.  Bu  o’rinda  kuz  fasli  so’ngan  muhabbat  timsoliga  aylangan.

Ey  barg,  sen  kabi

Men  ham  sarg’aydim.

Vaqtning  qo’llarida

E’tiborim  ketdi…

Muhabbat  va  yoshlik  yoz  fasli  ramzi  bilan  taqqoslagan.  Bu  yerda  she’rdagi  qahramon  yoz  faslidagi,  ya’ni  bebosh  yoshlikdagi  unga  intizor  bo’lgan  muhabbatning  qadriga  yetmagan.  Ulg’aygan  davrida  (kuzda)  muhabbatni  qadriga  yetdi  ammo  muhabbat  orqada,  kechegi  o’tib  ketgan  yoshligida  qolib  ketdi.

Gul  qani,  yoz  bo’yi

Meni  kutgandi.

Oh,  qaysi  hazonda

Intizorim  ketdi.

Yozu  bahorini

Berib  hijronga.

Hazonlarni  bosib,

Yoru  zorim  ketdi.

Qahramonimiz  hayotidagi  qadrlanmagan  muhabbatini,  yoshligini  (saratonini)  yo’qotib,  achchiq  taqdiriga  tan  beradi:

Gul  kechir,  yor  kechir,

Kuzga  asirman.

Mezon  kabi  uchib

Tandan  borim  ketdi.

Umir  mezon  kabi  uchib  ketdi…  she’r  mazmunining  zamirida  chuqur  falsafiy  g’oya  mujassamlangan.  Ushbu  falsafiy  g’oyalar  she’rning  musiqiy  ohangida  tabiatan  o’z  ifodasini  topgan.  Qo’shiqning  teqstixchamligida  shu  narsa  ko’rinib  turibdiki,  unda  so’z  muxtasar  (oz),  ammo  falsafiy  g’oya,  mazmun,  dard  va  his-tuyg’u  juda  keng  va  chuqur.

Qo’shiq  bandli-naqorat  shaklida  yozilgan  bo’lib,  psixplogik-dramatik  harakterga  ega.  Lirik  obraz  qo’shiqning  boshidan  oxirigacha  chuqur  ta’sirchan  musiqiy  vositalar  bilan  sug’orilgan.  Bu  yerda  modulyatsiyalar  va  ritmik  o’zgarishlar  yani  zamonaviy  estrada  uslubidagi  “pop”  va  “soul”  yo’nalishlarida  o’z  ifodasini  topgan.

Xonandaning  ijro  paytida  ruhiy  qiyofa  (psixologik  obraz)  zamonaviy  estrada  ijrochiligi  uslubida  o’z  aksini  topmog’i  lozim.

Qo’shiqni  ayol  talaba  uchun  tavsiya  etiladi,  naqarotni  ikki  ovozda  duet  shaklida  ijro  etish  mumkin.

“IKKI  DARAXT”.  Tez  va  o’ynoqi  usuldagi  dramatik  qo’shiq.  Uch  kupletdan  iborat  bandli-naqarot  shaklidagi,  “disko”  yo’nalishdagi  asar.  She’riy  mazmunda  shoir  ramzlar  (simvollar)  orqali  muhabbat  fojiasini,  dard  va  qayg’uli  kechinmalarni  ko’rsatgan.

Bog’  qo’ynida  ikki  daraxt

Bir-biriga  intizor.

Sen  bir  daraxt,  men  bir  daraxt –

Kuyib-kuyib  o’tdik  yor.

Ammo  bahor  kelganida

Ochilish  kerak  ekan.

Gulu  meva,  xazon  to’kib,

Sochilish  kerak  ekan.

Shoir  daraxt  timsoli  orqali  bir-biriga  etisholmagan  insonlar  obrazini  ko’rsata  olgan.

Qo’shiq  she’riy  mazmun  bo’yicha  ayol  va  erkak  ijrosiga  to’g’ri  keladi.  Kumush  Razzoqova  ijrosida  mashhur  bo’lgan  bu  asarni  talabalar  ijrosida  “duet”  shaklida  o’rganish  mumkin.

Ishlash  jarayonida  e’tibor  ko’proq  ritmik  usulga,  aniq  talaffuzga,  she’riy  kechinmalar  obrazini  yaratib  berishga  qaratilishi  lozim.  Uchunchi  kupletda  “modulyatsiya”  qilib, - bir  ton  tepaga  ko’tarib  ijro  etilsa  ayni  muddao  bo’lar  edi.

“MEN  SENI  HECH  KIMGA  BERMAYMAN”.  Kumush  Razzoqova  repertuaridagi  eng  mashhur  bo’lgan  qo’shiq.  1992  yilda  yartib  ijro  etilgan  bu  qo’shiq  xonanda,  shoir  va  bastakorga  muvoffaqiyat  keltirgan.  “Ymg’ir  yog’di”  qo’shig’I  kabi  xalqimiz  orasida  sevib  tinglagan  qo’shiqlardan,  deb  e’tirof  etilgan.

“Men  seni  hech  kimga  bermayman” – she’riy  mazmun  va  musiqiy  ohang  jihatdan  engil,  jozibador,  o’ynoqi  usulda  tasvirlangan  zamonaviy  qo’shiq.

Texnik  jihatdan  qiyin  bo’lmagan,  diapazon  qamrovi  kichik  bo’lganligi  sababli  bu  asarni  litseyning  yuqorik  sinf  va  bakalavriyat  1 – kurs  talabalari  uchun  mo’ljallash  mumkin.

Uch  bandan  iborat  “naqarotli”  qo’shiqda  uchinchi  kupletda  bir  ton  tepaga  “modulyatsiya”  qilsa,  ijrochi  va  tinglovchining  diqqatini  o’ziga  jalb  qiladi.  Tez  tempda  ketganligi  sababli  so’zlar  aniq,  chaqqon  va  burro  talaffuz  etilib,  ijroda  sur’at  ravonligiga  harakat  qilish  lozim.

“OQ  LAYLAK” – Iqtidorli  shoira  Zulfiya  Mo’minova  va  xonanda  O.Nechitaylo  (Sogdiana)  bilan  hamkorlikda  yaratilgan  lirik  qo’shiq.  Bu  asarda  ona  tabiatni  asrab  avaylash,  insonlar  orasidagi  go’zal  munosabatlar:  ezgulik,  oliyjanoblik,  mehr-oqibat  kabi  yuksak  tuyg’ular  ulug’langan.

Ayollar  ijrosi  uchun  mo’ljallangan  bu  qo’shiqda  xonandalik  nafas  yo’llarini  mukammallashtirish,  ovozni  kuychanligi  (kantilena)  darajasini  yo’naltirish  ustida  ishlash  talab  etiladi.

Uchinchi  kupletda  qo’shiqning  tonalligi  bir  ton  tepaga  “modulyatsiya”  qilinib,  undagi  harakter  chuqurlashadi.  Oxirgi  qism,  ya’ni  “koda”  yanada  mayin,  lirik  holatda  ijro  etiladi.

Ushbu  qo’shiq  bakalavriyat  bosqichidagi  3-4-kurs  talabalari  uchun  mo’ljallangan.  Asar  ijrosidan  oldin  mashq  orqali  ovozni  sozlash  tavsiya  etiladi:

“OTASH  ZAMON” – ikki  kupletdan  iborat  lirik-dramatik  qo’shiq.  Bu  asar  1996  yildan  beri  yosh  xonanda  A’lo  Rahimova  tomonidan  muvaffaqiyatli  ijro  etib  kelinmoqda.  

Qo’shiqdagi  she’riy    matnda  shoir  Abdulxay  Nosirov  inson  va  zamon,  inson  va  jamiyat  o’rtasidagi  qarama-qarshiliklar,  armon  bo’lgan  umidlar  kabi  g’oyalarni  ifodalagan.

Qo’shiq  xonandadan  iztirobli  dramatik  holatdagi  ijroni  talab  qiladi.  Asar  avji  baland  pardalarda  yozilganligi  tufayli,  keng  diapazonli  ovoz  sohibalari  uchun  mo’ljallangan.

Qo’shiq  ustida  ishlash  jarayonida  she’riy  matnning  aniq  talaffo`ziga,  intonatsion  toza  ijro  holatiga  e’tibor  berishi  lozim.

Bu  qo’shiq  ham  ayol,  ham  erkak  ijrosi  uchun  o’quv-pedagogik  dasturiga  kiritilishi  mumkin.

“SEN  EDING” – Shavkat  Turob  she’riga  yozilgan  zamonaviy  qo’shiq.  Bu  asardagi  ohang,  ritmik  usul  va  komponementdagi  garmonik  funksiya  “djaz”  janriga  xos  shakl  va  qoidalarga  tayangan.

Naqarotli  ikki  kuplet  va  o’ziga  xos  “koda”dan  iborat  ushbu asar  xonanadadan  baland  ovoz  texnikasini  va  “djaz”  yo’nalishidagi  mohir  ijroni  talab  qiladi.

O’rtacha  tempda,  mayin  lirik  holatda  boshlangan  qo’shiq  naqarotga  kelib  dramatik  holatda  ijro  etiladi.  Naqarot  qo’shiqda  “avj”  rolini  oynagan  holda  ikkinchi  kupletda  ikki  marta  qaytariladi.  Ijrochidan  esa  yana  ham  baland  pardalarga  ko’tarilib,  erkin  improvizatsion  ijroni  talab  qiladi.

Ushbu  qo’shiq  ham  ayol,  ham  erkak  ijrosiga  mos  kelgan  holda,  baland  pozitsiyadagi  ovoz  ustida  hamda  improvizatsiya  mahorati  ustida  ishlash  uchun  foydali.texnik  mukammalligi  tufayli  4 – kurs  talabalariga  mos  keladi.

“KECHOLMAYMAN” – iste’dodli  shoir  Yo’ldosh  Suyunov  bilan  hamkorlikda  yaratilgan  bu  qo’shiq  yoshlarga  xos  bo’lgan  “pop”  uslubida  yozilgan.  Uch  kupletdan  iborat  “naqarotli”  bu  qo’shiq  engil,  o’ynoqi  harakterga  ega.

Asarning  birinchi  ijrosi  yosh  honanda,  Xalqaro  va  Respublika  tanlovlari  laureati  Oksana  Nechitaylo  ijrosida  1999  yilda  “SADO”  televizion  tanlovida  yangrab,  g’oliblik  diplomiga  sazovar  bo’lgan.

Diapazoni  kichik  qamrovdagi  bu  qo’shiq  boshlang’ich  kurslarda  o’qiyotgan  ayol  ovozlariga  to’g’ri  keladi.  Uchinchi  kupletni  bir  ton  tepagamodulyatsiya  qilib  ijro  etilsa,  talabaning  intonatsion  rivojiga  foyda  bo’ladi.

Qo’shiq  ijrosi  jarayonida  diqqat-etibor  aniq  talaffuzga,  ravon  ritmik  usuldan  chiqib  ketmaslikka  va  albatta,  musiqadagi  o’ynoqi  harakter  ifodasiga  qaratilishi  lozim.

“MENI  KUTMA” – bu  qo’shiq  XX  asrning  g’azalnafis  shoiri  Chustiy  she’riga  yaratilgan.  Ushbu  qo’shiqni  O’zbekiston  Respuplikasida  xizmat  ko’rsatgan  artist  Kozim  Qayumov  1994  yili  O’zbekiston  Teleradiokompaniyasi  qoshidagi  Milliy  estrada  orkestri  jo’rligida  ijro  etilgan.

Qo’shiq  O’zbekiston  radiosi  “Oltin  fondi”dan  joy  olgan.  Keyinchalik  bu  qo’shiqning  kuy  yo’li  O’zbekistonda  xizmat  ko’rsatgan  artist,  mashhur  sozanda  Tohir  Rajabiy  ijrosida  (Milliy  orkestr  jo’rligida)  mashhur  bo’lib,  ko’plab  teleradio  va  “O’zbektelefilm”  mahsulotlarida  ishlatilgan.

She’riy  matn  bo’yicha  bu  asar  erkaklar  ijrosiga  to’g’ri  keladi.  Qo’shiq  ikki  qismli  “naqarotli”  shaklda  yaratilgan  bo’lib,  ritmik  o’zgaruvchanligi  bilan  ajralib  turadi.  Boshlang’ich  qism  rechitativ  uslubida  7/8  o’lchov  ritmik  usulida  ijro  etilsa,  naqarot  o’ziga  xos  “avj”  rolini  o’ynab,  4/4  ritmik  usulda  dramatik  holatda  ijro  etiladi.

“SEN  KETARSAN” – zamonaviy  shoir  Shavkat  Turob  she’riga  yozilgan  yangi  qo’shiqdir.  Lirik-dramatik  harakterda,  “djaz”  janriga  xos  uslubiy  yo’lda  yaratilgan.  Bandli-naqarotli  shaklda  tuzilib,  tonallik  o’zgaruvchanligi  bilan  ajralib  turadi.  Boshlang’ich  qism  “sol-minor”  tonalligida  yozilgan  bo’lib,  lirik  harakterda  ijro  etilsa,  naqarotga  kelib,  dramatik  tusga  aylanadi  va  tonallik  “mi-minor”ga  modulyatsiya  qilinadi.

Bu  asar  ham  erkak,  hamda  ayol  ijrosida  yangrashi  mumkin.  Qo’shiqning  ijrosi  jarayonida  ahamiyat  “djaz”  janridagi  uslubiy  ijroga,  she’riy  matndagi  dardli  ayriliq  obrazini  yaratishga  qaratilishi  lozim.

Qo’shiqning  diapazon  qamrovi  keng  bo’lganligi  tufayli  pastki,  o’rta  va  baland  pozitsiyadagi  tovushlarning  bir  tekkisda  rovonlanishi  ustida  ishlash  uchun  foydali.

Qo’shiq  ijrosidan  oldin  asardagi  lad  (minor)  va  obrajlar  ifodasiga  kirishish  uchun  quyidagi  mashq  tavsiya  etiladi:

“YOR,  SENDAN  KECHIB  BO’LMAS” – shoira  Zulfiya  Mo’minova  bilan  hamkorlikda  yaratilgan  qo’shiqlardan  biri.  Ayol  taqdiridagi  achchiq  iztirob  va  nolishlar  tez,  o’ynoqi  ritmik  usulda  ifoda  etilgan.  Qo’shiqning  birinchi  ijrochisi  O’zbekiston  Respublikasida  xizmat  ko’rsatgan  artist  Mavlyuda  Oynaqulova  (1996  yil).

Bandli-naqarot  shaklida  yozilgan  bu  qo’shiq  ikki  kupletdan  iborat  bo’lib,  minor  ladida  yozilgan.  Asar  talabalarning  ichki  ritmik  usul  hissi  rivojiga  hamda  badanni  erkin  harakatlanishiga  yordam  beradi.

Asar  ayol  ovozi  uchun  mo’ljallangan  bo’lib,  ijro  paytida  ahamiyat  aniq  talaffuzga,  intonatsiyaning  sofligiga  va  artistik  mahoratga  qaratilishi  lozim.

“SEN  QAYDASAN” – taniqli  shoir,  Xalqaro  “Cholpon”  mukofoti  sohibi  O’tkir  Rahmat  she’riga  bastalangan  lirik-dramatik  qo’shiqdir.  Uni  ayol  va  erkak  ijro  etishi  mumkin.  Keltirilgan  nota  variandi  ayollar  ovoziga  mo’ljallangan.  Erkaklar  ovozi  uchun  “re-minor”  yoki  “mi-minor”ga  transpozitsiya  qilinsa,  ijro  uchun  qulay  bo’ladi.

Taniqli  xonanda  Kumush  Razzoqova  ushbu  qo’shiqni  ilk  bor  1998  yil  “8  Mart”  xotin-qizlar  bayramiga  bag’ishlangan  davlat  konsert  dasturida  ijro  etgan.

Qo’shiq  “ballada”  shakliga  yaqin  yo’lda  bo’lib,  boshlanishi  “rechitativ”  uslubida  lirik  ohanglarda  ijro  etiladi.  Naqarot  dramatik  harakterga  ega  bo’lib,  ijrochidan  iztirobli,  ta’sirli  va  samimiy  ijroni  talab  qiladi.

Qo’shiq  ijrosidan  oldin  xonanda  she’riy  matnni  diqqat  bilan  o’qib,  har  bir  satrni,  har  bir  so’zni  qalbi  bilan  his  qilishga  intilishi  lozim.

Oy  ham  botar,  quyosh  ham  botar,

O’tayotir  umr  zuvillab.

Sen  qaydasan,  qaydasan  erkam,

Sensiz  qalbim  qoldi  huvillab …

Bu  ko’nglimning  ko’chalari  ko’p,

Kirib  chiqar  xayol  birma-bir.

Shomlar  kelib,  tun  ro’mol  yoyar,

Chiroq  yoqsang  yorishmas  hozir.

Keltirilgan  she’riy  misollar  o’ziga  hos  ko’ngil  izhori  bo’lib,  inson  hayotida  nomutanosibliklar:  umirning  qisqaligi  va  umid  bilan  kutilayotgan  baxtning  yiroqligi  ifoda  etilgan.

Musiqiy  ohang  she’riy  matnni  to’ldirgan  holda  yanada  chuqurlashgan  lirik-dramatik  holatni  tasvirlagan.  Ijro  paytida  xonandadan  samimiy,  iztirobli  va  ta’sirli  kuylash  talab  qilinadi.  Xonandalik  nafasining  rivojiga  hamda  ijrochilik  mahoratini  mukammallashtirishga  imkon  yaratadi.

“TURNALAR  QAYTGUNCHA  OMON  BO’LAYLIK” – iqtidorli  shoira  Zulfiya  Mo’minova  she’riga  bastalangan  lirik  qo’shiq.  Bu  qo’shiq  falsafiy  g’oyalar  bilab  yo’g’irilgan  bo’lib,  unda  yaxshilikka  chorlovchi  insoniy  fazilatlar  madh  etilgan.  Qo’shiq  1999  yilda  shoira  bilan  hamkorlikda  yaratilib,  xonanda  Kumush  Razzoqova  ijrosida  “Navroz”  bayramiga  bag’ishlangan  bastakorlar  ko’rigida  nufuzli  diplomga  sazovor  bo’lgan.

Asardagi  lirik  obraz  va  ohang  talabalar  ovozining  kuychanligini  (kantilena)  mukammallashtirishga,  so’zning  aniq  talaffuzi  ifodasini  rivojlantirishga  hamda  lirik  obraz  yaratish  ustida  ishlashga  yordam  beradi.  Ijro  paytida  e’tibor  intonatsiyaning  sofligiga  va  ovozning  baland  pozitsiyada  tayanchli  nafasda  yangrashga  qaratilishi  lozim.

Qo’shiq  ham  ayollar,  ham  erkaklar  ijrosiga  mos  keladi.  Keltirilgan  variand  ayollar  ovoziga  moslashtirilgan.  Erkaklar  ovozi  uchun  tonallik  1  yoki  2  ton  yuqoriga  transpozitsiya  qilinishi  lozim.

O’zbeklarning  ichki  shaklidagi  musiqali  tomoshalari

O’zbek  xalqining  an’anaviy  musiqa,  tomosha  va  so’z  san’ati  sarchashmalari  miloddan  oldingi  davrlarga  borib  taqaladi.  Qadimgi  zamonlardayoq  O’zbekiston  zaqminida  yashagan  xalqlar  yuksak  darajada  taraqqiy  topgan  madaniy  an’analar  soxiblari  bo’lib  kelganlar.  Arxeologik  qazilmalar  natijasida  topilgan  sozanda  va  raqqosalarning  haykalchalari,  tasviriy  sanat  namunalarida  ifodalangan  musiqa  colg’u  asboblari,  asrlar  osha  bizgacha  yetib  kelgan  xonanda  va  sozandalar  ijodining  jonli  namunalari,  xalq  og’zaki  ijodi  va  yozma  adabiyot  asarlari,  ilmiy  va  tarixiy  manbalar  va  asori-atiqalar  kichik  shakldagi  tomoshalar  qadimiy  ekanligidan  yorqin  dalolat  beradi.

O’zbek  musiqa  san’atida  ham,  adabiyot  va  tasviriy  sanat  sohalarida  bo’lgani  kabi  “musiqali  drama”,  “musiqali  komediya”,  “operetta”,  “opera”,  “balet”,  “simfoniya”,  “konsert”,  “romans”  kabi  yirik  shakldagi  musiqiy  tomoshalar  turlari  ijobiy  o’zlashtirilib  olingan.  Mazkur  sohalarning  deyarli  har  birida  milliy  ruh  bilan  sug’orilgan  va  ayni  chog’da  umuminsoniy  qadriyatlar  qatoridan  o’rin  olishga  qodir  bo’lgan  asarlar  yaratilgan  va  ular  ota-bobolarimizdan  meros  bo’lib  asrlar  osha  лудфнщепфт  kichik  shakldagi  an’anaviy  musiqa  boyliklarimiz  bilan  bir  qatorda  mushtarak  o’zbek  musiqa  madaniyatini  tashkil  qiladi.  Ana  shu  sertarmoq  musiqa  madaniyatimiz  majmuida  musiqali  drama  va  musiqali  komediya  janrlarining  o’ziga  yarasha  o’rni  va  salohiyati  mavjud.

O’rta  Osiyo  qadim-qadim  zamonlardan  “Xalq  teatri”  va  raqs  san’atining  ildizlar  rivoj  topgani  to’g’risida  teatrshunos  olimlardan  M.Raxmonovning  “O’zbek  teatri  tarixi”,  T.Obidovning  “An’anaviy  o’zbek  sirk  san’ati”,  L.Avdeyevaning  “Танцевальное  искусство  Узбекистана”,  R.Karimovaning  “O’zbek  xalq  raqs  san’ati”,  M.Qsodirovning  “O’zbek  xalq  tomosha  san’ati”  va  “O’zbek  qo’g’irchoq  teatri”  nomli  kitoblari  mukammal  ravishda  turli  va  keng  ma’lumotlar  berilgan.  Turkiston  xalqlarining  musiqa  madaniyati  va  boshqa  san’atlari  rivojlanishi  bosqinchilarning  madaniyati  va  san’atidan  yuqori  turar  edi.  Bu  kurashlar  haqida,  ayniqsa,  turli  afsonalar  va  qahramonlik  dostonlarda  turkiy  xalqlarning  o’z  mustaqilliklari  uchun  olib  borgan  mardonavor  janglar,  qahramonlar  jasoratlari  so’z  va  musiqa  san’atlarida  ifodalangan.  Bizga  qadar  yetib  kelgan  so’z  sana’tining  durdonasi  bo’lmish  xalq  qahramonlik  dostonlarida  esa  vatanparvarlik  va  bahodirlik  motivlari  kuylanib,  chet  el  bosqinchilariga  qarshi  kurash  voqealiari  zamirida  shiroq,  To’maris,  Zarina,  Rustam  va  Siyovush  kabi  o’lmas  qahramonlar  obrazlari  yaratildi.  Xalq  turli  janrdagi  musiqa,  qo’shiq,  lirik  ashjulalarida  o’zining  mehnati  va  istirohatini,  shodligi  va  qayg’usini,  yil  fasllari  va  tabiatga  munosabatini  tasvirladi.  Yil  fasllari  va  turli  marosimlarga  bag’ishlangan  tomosha-o’yinlar,  bayramlar  va  bularga  bag’ishlangan  musiqa  va  raqslarni  yaratdilar.  Mana  shunday  sharoitda,  qadim-qadim  zamonlardan  an’anaga  aylanib  ketgan:  “qiziqchi”  (masharaboz),  “askiya”,  “mim”  (taqlid),  “qo’g’irchoq  o’yini”  kabi  xalq  teatrlari  xonlarning  amaldorlari  va  ayrim  diniy  arboblar  tomonidan  taqiqlanishiga  qaramasdan,  samarali  ijodiy  ish  olib  borar  edilar.

Musiqa  “xalq  teatri” da  muhum  rol  o’ynaydi.  Ayniqsa,  masharaboz,  qiziqchi  va  qo’g’irchoq  tomoshalarida  ishtirok  etuvchi  artistlar,  o’zbek  xalq  terma,  aytishuv,  lapar,  yalla,  qo’shiq  va  turli  cholg’u  kuylaridan  keng  foidalanganlar.  Ushbu  musiqalar  asar  voqealariga  bevosita  aloqador  bo’lmasa-da,  obrazga  kirish  uchun  aktyorlarga  yordam  bergan  va  tomoshalarning  zavq  ta’sirini  kuchaytirgan.  Tomosha  boshlanishidan  avval  haloyiqni  to’plashda  karnay,  surnay,  nog’ora,  doira  kabi  cholg’u  asboblardan  tashkil  topgan  sozandalar  to’dasi  doimo  ishtirok  etgan.  “Xalq  teatri”  aktyorlari  o’z  kasbining  ustasi  bo’lishlari  bilan  birga,  so’z,  musiqa  va  raqs  san’atini  ham  yaxshi  bilganlar.  Shuning  uchun  bu  senkritik  aktyorlar,  pyesa-lavhadagi  yoki  farsdagi  ijodiy  yoki  salbiy  timsol  (obraz)ning  ichki  va  sirtqi  qiyofasini  ochib  berishda,  harakterini  yaratishda  yoki  talqin  qilishda  o’zlarining  aql-irodalari  bilan  ko’rsatilayotgan  tomoshaning  zavq  baxsh  etuvchi  ta’sir  kuchini  uyg’unlashtirishga  harakat  qilar  edilar.  To’g’ri, - deb  yozadi  teatrshunos  M.Raxmonov, -  qiziqchilik  teatrining  komediya  va  fars  kabi  saxna  asarlarini  yaratishi  va  ularning  xalq  o’rtasida  o’ynalishi  primitiv  holda  bo’lsa  ham  obrazlar,  tiplar,  harakterlar  yaratishi,  so’zlarni  harakatda  berish,  shaxs  qiyofasiga  kirish,  teatr  kiyimlaridan,  grim,  maskalardan  foidalanish,  o’ynaladigan  asarlarda  uchdan  o’n  beshgacha  artistlar  qatnashishi  kabi  Ovropo  teatridagi  ba’zi  bir  elementlar  bo’lsa  ham,  “qiziqchilik  teatri”ning  Yevropa  usulidagi  professional  teatrdan  shaklan  tuzilishda  va  saxna  bezaklarida  juda  katta  farqi  bor  edi.  Tomosha  ko’rsatish  davrida  aktyorlar  “tanqid”  va  “taqlid  yoki  muqallid”  qiluvchi  ikki  guruxga  bo’linib,  savol  va  javob  orqali,  qisqa-qisqa  dialog-muzokaraga  muhim  ahamiyat  berar  edilar.  Bunday  masharaboz-qiziqchi  aktyorlar  hunar  vazifasi  (ampulasi)  juda  keng  edi.  Ular  mohirona  dialog,  monolog,  qo’shiq  aytish,  raqsga  tushish,  turli  jismoniy  harakat  (akrobat),  ya’ni  muallakchilik  san’atlaridan  keng  ravishda  foydalanganlar.

O’zbek  “xalq  teatri”da,  asosan,  yozma  dramaturgiya  bo’lmasa  ham,  lekin  bunday  teatr  san’atkorlari  tarixini  va  o’z  davrlaridagi  xalq  hayotini,  jamiyatdagi  va  ayrim  jamoalardagi  muammo  va  ikir-chikirlar  yaxshi  o’rganib,  hayotdagi  ayrim  shaxslar,  amaldorlar,  mullalar,  boylar,  mirshablar,  attorchilar,  zargarlar,  muallimlar,  savdogarlar,  dallollar  va  boshqa  kasb  egalarining  nuxsonlarini,  nojo’ya  hatti-harakatlarini,  nayranbozlik  va  tovlamachiliklarini  fosh  qilishga  harakat  qilar  edilar.  A.L.Troitskaya  “Из  истории  народного  театра  и  цирка  в  Узбекистане”  nomli  maqolasida  G’ofurjon  Toshmatov,  Ismat  qori,  Ibrohim  Teshaboyev,  Aka-Buhor,  ayniqsa,  Yusufjon  Qiziq  Shakarjonovlardan,  qiziqchilik  teatrining  tuzilishi,  repertuali,  boshqarish  va  moliyaviy  faoliyatlarini  yoritgan.  Shu  maqolada  teatr  repertuarlaridan  quyidagi  farslarning  mazmuni  haqida  yozadi.  “Mudarris”,  “Zarkokil”,  “Duxtarbozlik”,  “Attorlik”,  “Murob”,  “Ketmon  yoki  xotin  janjali”,  “Hammom”,  “O’lik  sotdi”,  “Eshak”,  “To’g’on”,  “Tol  sotti”,  “Xum  o’g’risi”,  “Er  bo’lish”  va  boshqalar.

Bunday  “xalq  teatri”  qadim  zamonlardan  Oktyabr  to’ntalishigacha,  o’zbek  xotin-qizlar  davralarida  ham  mavjud  bo’lgan.  Xotin-qizlar  “Xalq  teatri”ning  tarixiy  yo’nalishi,  mashhur  ijrochilari  va  repertuarlari  to’g’risida  teatrshunos  olim  M.Qodirov  “Женский народный  театр  Узбекистана”  nomli  kitobida  mukammal  yoritgan.  Ularning  repertuarlarida  ijtimoiy – iqtisodiy  va  oilaviy  mavzular  o’z  aksini  topgan.  Masalan,  “Ari”,  “Loy  sovun”,  “Podachi”,  “Go’ng”,  “Kundoshlik”,  “Qaynona  va  kelin  janjali”,  “Charx”,  “Kelin  salom”  kabi  farslar  shular  jumlasidandir.        “Saratonim  ketdi”,  “Kecholmayman”,  “Yor,  sendan  kechib  bo’lmas”  litsey  (ko’llej)  o’quvchilariga  va  boshlang’ich  bakalavr  kurslariga  mo’ljallangan.  “Yomg’ir  yog’di”,  “Otash  zamon”,  “Sen  eding”,  “Bir-biringni  asra  o’begim”,  “Sen  qaydasan”  kabi  qo’shiqlar  keng  ovoz  diapazonini  va  yuksak  artistik  mahoratni  talab  qilganligi  tufayli,  litsey,  ko’llejlarning  oxirgi  kurslariga  va  “bakalavriyat”  bosqichiga  to’g’ri  keladi.  “O’zbekiston”,  “Siz  yoqqansiz  menga”,  “Oq  laylaklar”,  “Turnalar  qaytguncha  omon  bo’laylik”       – lirik  harakterga  va  “soul”  yo’nalishiga  ega  bo’lganligi  tufayli,  bu  qo’shiqlar  talabalar  ovozini  kuychanlik  (“kantilena”)  yo’lidagi  ijrolarini  mukammallashtirishga  yordam  beradi.

Zamonaviy  Estrada  qo’shiqchiligida  “rechitativ”  uslubi  ham  alohida  o’rin  egallagan.  Ushbu  yo’nalishda  ko’plab  qo’shiqlar  yaratilib,  teleradio  to’lqinlari  va  konsert  maydonlarida  ijro  etilmoqda.  Ushbu  texnik  yo’nalishni  litsey  (ko’llej)  bosqichidan  boshlab  egallash  maqsadida  quyidagi  qo’shiqlar  tavsiya  etiladi:  “Saratonim  ketdi”,  “Siz  yoqqansiz  menga”,  “Ikki  daraxt”,  “Meni  kutma”,  “Sen  qaydasan”.

“Sen  eding”  va  “Sen  ketarsan” – “djaz”  yo’nalishida  yaratilgan  asarla  bo’lib,  talabalarning  ushbu  uslubiy  ijro  malakalarini  rivojlantirish  maqsadida  bakalavriyatni  bitirish  davrida  o’quv  dasturiga  kiritilishi  tavsiya  etiladi.

Ayrim  Estrada  qo’shiqlarining:  “O’zbekiston”,  “Saratonim  ketdi”,  “Ikki  daraxt”,  “Sen  qaydasan”  kabi  qo’shiqlarni  yakkaxon  (solo),  hamda  ikki  ovoz  (duet)  tarzda  ijro  etilishi  mumkin.

Yuqorida  bayon  etilgan  ixtisosiy  talablarni  amalgam  oshirish  uchun  qulaylik  yaratish  maqsadida  quyida  har  bir  asar  yaratilish  tarixi,  ilk  ijrochisi,  qo’shiqning  musiqiy  shakli,  matn  ma’no-mazmuni  taxlili  va  ijro  uslublariga  doir  metodik  tavsiyalar  beriladi.

“O’ZBEKISTON” – Muhiddin  Omon  she’riga  yozilgan  bu  qo’shiq  yosh  xonanda,  “Nihol”  mukofoti  sovrindori  Oksana  Nechitaylo  (Sogdiana)  ijrosida  “Mustaqillik-2000”  va  ko’plab  davlat  bayram  dasturlarida  ijro  etib  kelingan.

Qo’shiq  ikki  kuplet  va  naqoratdan  iborat  bo’lib,  mazmunan  lirik  tantanavor  harakterga  ega.  Vatanga  bo’lgan  mehr-muhabbat  his  tuyg’ularni  ifodalovchi  lirik  holda  mayin  boshlanib,  naqoratda  tantanavor  rux,  millatga,  Vatanga  bo’lgan  g’urur  holatini  ifodalaydi.

Asar  ustida  ishlash  jarayonida  quyidagi  hususiyatlarga  alohida  e’tibor  berish  lozim:  ikki  xil  ruhiy  holatni  ifodalash;  bitta  katta  nafasda  so’z  mazmunini  buzmagan  holda  jumlani  oxirigacha  etkazish;  talaffuzga  alohida  etibor  berish.

Qo’shiq  ko’proq  I  kurs  ta’lim  bosqichidagi  talablarga  mo’ljallangan.  Ijro  etishdan  oldin,  to’liq  (uzun)  nafas  olish  ustida  ishlash  maqsadida  quyidagi  mashq  (raspevka)  tavsiya  etiladi.  Bu  mashq  qo’shiqdagi  lirik  obrazga  kirishga  yordam  beradi:

“SEN  MENING  VATANIMSAN” – Xurshid  Davron  she’riga  yozilib,  birinchi  ijro – muallif  D.Omonullayeva  tomonidan  1999  yilda  O’zbekiston  televideniyasida  yangragan.  Vatanparvarlik  mavzusidagi  bu  qo’shiq  ayol  va  erkak  ovoziga  mo’ljallangan.  Erkaklar  uchun  tonallikni  ikki  to’n  yuqori  ko’tarib,  (transpozitsiya  qilib)  si  minorda  ijro  etish  mumkin.

Ikki  kuplet  va  naqoratdan  iborat  bu  qo’shiq  aniq  ritm  usulda  yozilib.  Qo’shiqning  boshlang’ich  qismida  chaqqon  nafas  olish  (tez  sur’atda  kuylash),  so’zlarni  burro  va  aniq  ifodalash  va  usuldan  chiqib  ketmaslikka  harakat  qilish  kerak.  Naqorat  kupletga  qaraganda  keng,  katta  ovozda  erkin  kuylanadi.  Bu  qo’shiq  vatanimizga,  uning  boy  tarixiga  bo’lgan  muhabbat  hissini  g’ayratli  va  dramatik  holda  samimiy  ijro  etilishini  talab  qiladi.  Ijro  paytida  quyidagilarga  ahamiyat  berish  lozim:  baland  pozitsiyali  tovushlarda  “tirgakli  nafasga”  suyanib,  sof  ohang  (intonatsiya)  kuylash.

 “BIR-BIRINGNI  ASRA,  O’ZBEGIM” – iste’dodli  shoira  Sayyora  To’ychiyeva  bilan  hamkorlikda  yaratilgan  qo’shiq.  Bu  asarning  g’oyasi  1999  yil  fevral  o yida  Toshkentda  bo’lgan  noxush  teroristik  voqealardan  so’ng  tug’ildi.

Ushbu  asar  millatni  birdamlikka,  hamisha  ogox  bo’lishga  undovchi  qo’shiq  bo’lib,  oliyjanoblik,  insoniylik,  xalqparvarlik,  tinchlik  g’oyalarini  mujassamlagan.

Ilk  bor  bu  qo’shiq  1999  yildagi  “O’zbekiston – Vatanim  manim”  katta  gala-konsertida  O’zbekiston  xalq  artisti  G’ulom  Yoqubov  ijrosida  yangradi.

                                                      II  bob.
                    O’zbek  milliy  estrada  tarixini  o’rganish – o’quvchilar

                                   bilimini  oshirish  omili  sifatida.
Estrada  tushunchasi -  lotincha  tomosha  ko’rsatish  uchun  mahsus  ko’tarilgan,  joy  yani  saxna  ma’nosini  bildiradi.  X1X  asr  oxiriga  kelib  bu  tushuncha  yakka  tartibda,  kichik  shaklda  ijod  qilish  ma’nosini  anglata  boshladi.  Dramaturg  p’yesa,  rejissyor  spektakl,  aktyor  obraz  yaratadi.  Uchala  jarayon  bir  kishida  mujassam  bo`lib,  u  kichik  shakldagi  tomosha  yaratsa,  nomer  deb  ataldi.  Tomosha -  nomer  yaratish  san’ti  XX  asrdan  boshlab  estrada  deb  atala  boshlandi.  Nomer  yaratgan  va  uni  san’at  darajasida  namoyish  kilgan  shaxs  esa  estrada  aktyori  deb  ulug`lana  boshlandi.

Estrada  deb  nom  olgan  saxnada  esa  parda – saxna  ortidagi «gorizont»,  yonidagi  qulis – saxna  satxini  aylantiradigan  mashina  bo’lmaydi.  U  shu  jixati  bilan  mahsus  jixozlangan  teatr  saxnasidan  farq  qiladi.
X1X  asrga  kelib  yirik  shaharlarning  ko`payishi  va  sanoatning  rivojlanishi  shaharliklar  madaniyatini  o`zgartirib  yubordi.  Natijada,  teatr  san’ati  turlari  katorida  opera  va  balet  nomi  bilan,  aktyorlardan  yuqori  darajadagi  tayyorgarlik  ko’rish,  teatrdan  esa  katta  sarf – harajatlarni  talab  qiladigan  katta  shakldagi  tomoshalar  yaratish  yuqori  maqomga  ega  bo`ldi.  Bu  davr  talabi  edi.  Chunki  qorni  to’q,  usti  but,  tashvishi  yo’q  aslzodalar  uchun  zerikkan  paytida  ermak  bo`ladigan,  ko’ngil  ochadigan  tomosha  joylari  yaratildi.
Zerikkanlar  ehtiyojidan  kelib  chikib  badiiy  jixatdan « katta  shaklda» ifodalangan  teatr  spektakllari – uch  aktli,  ikki  antraktli – tanaffusli  tomoshalarga  aylantirildi.  Ikki  marta  tomoshadan  tanaffusga  chiqqan  zodagonlarga  teatr  faye  va  bufetlarida  bir – birlari  bilan  suxbatlashishlari  uchun  yaratilgan  sharoit  ularga  ma’qul  bo`ldi.
Shunday  qilib, « katta  shaklda»gi  tomoshalar  ko`rsatadigan  teatrlar  kuni  bilan  tomosha  kutib  zerikkan  zodogonlarni  kechasi  bir  joyga  to`laydigan  hamda  vaqtini  o`tkazish  uchun  xumorbosdi,  ermak  va  ovunchoq  bo`la  oladigan  markazlarga  aylandi.  Bu  davr  yana  « katta  shaklda»  ifodalanadigan  tomoshalar  shaklini  ham  yaratdi  va  uni « kontsert» deb  atadi.  Kontsert  - teatrga  raqobat  bo`la  olgan  hamda « kichik  shaklda» gi  tomoshalarni  estrada  san’ati  darajasiga  olib  chiqqan,  ijodkorlarni  bir  joyga  to`laydigan  tadbir  bo`lib  qoldi. «Kontsert» ga  alohida  to`xtalguncha  uning  shakllanish  jarayoniga  nazar  tashlaymiz.
Varete – frantsuzcha « aralashma»  ma’nosini  anglatadi.  Tomosha  turlarini – teatr, musiqa, estrada va  tsirk  san’atini  birlashtirgan « Varete»  teatri  1720 yilda  parijda  tashkil  topdi.  Repertuari  kungilochar  tomoshalardan  iborat  bo`lgani  uchun  uni  ilk  estrada  teatrining  ko`rinishi  sifatida  taxlil  qilamiz. Unda  avval  bir  aktli  spektakl  namoyish  qilingan.  Spektakldan  so`ng,  alohida  qo`shiq, she’r, raqs, musiqa  ijrosi, aqrobat, janglyor va  fokuschilar  o`z  nomerini  ko`rsatgan.  Bunday  spektakldagi  tomosha  turi  « Varete» - ilk  bor  teatr  spektakli  va  kontsert  dasturini  birlashtirgan  tomoshagoh  bo`ldi.  Bu  dargox  barcha  zerikkanlar  ko`ngil  ochilishi  uchun  eng  ma’qul  maskan  bo`ldi.  Chunki,  bu  yerda  ko`ngil  ochish  uchun  barcha  yo`nalishdagi  tomosha  turlari  birlashtirilgan  edi.  Ko`ngilochar  maskanlar  « Varete» nomi  bilan  Frantsiya  bo`ylab  va  Yevropaning  yirik  shaharlariga  tarkalib  ketdi.
Kontsert  - « Kichik  shaklda»gi  tomoshalar  majmuasi. Kontsert – lotinchada  « kurashyapman», « aytishyapman»  ma’nosini  anglatadi.  Dramatik  teatr  opera  yoki  balet  teatri  guruxlarining  aktyorlari  birgalikda   ansambl  bo`lib  o`z  spektaklini  yaratadi.  Ular  tomoshabin  qalbini  badiiy  yaxlit  « Katta  shakldagi»  tomosha  bilan  zabt  etadi.  Asar  goyasini  ochish  uchun  aktyorlar  iqtidoriga  qo`shimcha  rejissura,  saxna  xizmatchilari,  grim  va  saxna  jixozlari  bilan, birgalikda  yaratilgan  atmosfera – muxit  ham  hizmat qiladi.
Kontsertda  esa  bir  aktyor « kichik  shaklda»gi  tomosha – qo`shiq, raqs, she’r, monolog, yoki  tsirk  nomeri  bilan  tomoshabin  qalbini  zabt  etadi.  Saxnada  yolg`iz  turish  va  o`zi  uylagan  rejasini  badiiy  shakldagi  nomer  orqali  minglab  odamlarning  qalbiga  singdirish  qudrati  faqat  estrada  aktyoriga  nasib  qila  boshladi.
Shunday  qilib  oldindan  rejalashtirilgan  bir  necha  yakka  chiqishlar  to’plami  « kontsert»  deb  nomlana  boshlandi.  Chunki,  tomoshabinning  oldiga  yakka  chiqib  keladigan  har  bir  artist  endi  o`z  nomeri  bilan  o`zidan  oldin  saxnaga  chiqqan  ijrochi  uchun  chapak  chalgan  tomoshabin  e’tiborini  qozonish  uchun  « kurashdi».  Bu  kurash  tomoshabinlarga  « endi  sizlarni  yana  nima  bilan  xayratga  solaylik»  degan  katta  qiziqishni  uyg`otdi.  Bu  izlanish  xashamatli  teatr  binolari  va  uning  badiiy  yaxlit  tomoshalari  bilan  raqobatdosh  bo`la  oladigan  kontsert  zallari  va  uning  « kichik  shakldagi» tomoshalar  to’plami  -  kontsertni  paydo  qiladi.
Zerikkanlar  va  charchaganlar  uchun  bu  «  kichik  shakl» dagi  tomoshalar  to`plami  ham  ma’qul  bo`ldi.  Endi  mazkur  yo`nalish  faqat  bayramlar  va  sayillarda  namoyon  qilinadigan  kichik  shakldagi  tomoshalar  saxna  san’ati  turlari  orasida  « estrada  san’ati»  maqomini  oldi.  Chunki,  teatr  san’ati -  she’riyat,  qo`shiq,  raqs,  musiqa  va  tsirk  nomerlari  kabi  mustaqil  tomosha  turlaridan  faqat  spektakl  g`oyasini  ochish  uchungina  foydalanar  edi.  Shuning  uchun  teatr o`z  aktyoridan  serkirra  ijodkorlikni – qo`shiq  aytish  va  raqsga  tushish  maxoratini  ham  talab  qilgan.
Estrada  san’ati  esa – har  bir  tomosha  to`rini  sof  holda,  yuqori  saviyada,  o`z  yo`nalishining  eng  mohir  ustalari  ijrosida,  san’at  darajasida  ko`rsatdi  va  ularni  bir  kontsertda  jamlay  oldi.  Kontsert  yana  xudi  shuning  aksi  bo`lgan – she’riyat,  qo`shiq,  musiqa,  raqs  va  tsirk  tomoshalarida  «yulduzlikka  da’vogar»  larning  zaif  tomonlarini  ochadigan  parodiyalar  ham  ko`rsata  oldi.  Shuningdek,  ular  omuhtasidan – aralashib  ketishidan  paydo  bo`lgan  original,  yangi  va takrorlanmas  tomoshalarni  ham  faqat  kontsert  jarayoni  ko`rsata  oldi. Uning  aksi  bo`lgan   « originalikka  da’vogar» lar  ustidan  kula  olishi  bilan  ham  kontsert  o`zining  keng  qamrovligini  namoyon  qildi.  Tomosha  turlari  toplamini  namoyish  qiladigan  kontsertlar -  yakka  ijrochilar  hamda  nomerlar  ko`rsatdi,  mardi  maydon,  ya’ni « estrada  san’ati»  bo`lib  o`z  muhlislariga  hizmat  qila  boshladi.
XVIII- asrga  kelib  kontsertlarga  bilet  sotila  boshlandi.  Kontsertda,  avvalo,  musiqa  ijrochilari: skripka,  fortepiano, kamer  orkestri – kichik  shakldagi  ijrochilar  guruxi  va  simfonik  orkestr  -  katta  shakldagi  ijrochilar  guruxi  muvaffaqiyat  qozondi.  Keyinchalik  badiiy  o`qish, monologlar,  baletdan  yoki  operadan  parchalar  va  tsirk  nomerlari  ham  kontsert  ishtirokchilariga  aylandi. 

Shunday  qilib,  kontsertlardagi « kichik  shaklda» gi  nomerlar  bilan  muxlislarni  hayratga  soladigan  tomoshalar – estrada  san’ati, ya’ni « kichik  shakldagi  san’at  turi» deb  e’tirof  etila  boshlandi.  Uning  ishtirokchilari  esa  estrada  aktyori, ya’ni 5 – 10  daqiqalik  nomer  ko`rsatib  olqish  oladigan  va  o`z  nomini  tomoshabinlar  eslab  qolishiga  erishadigan  qobiliyat  egasi  bo`lib  xurmat  qozondi.  Maydon  va  bayramlarga, kontsertlarga  yakka  tartibda  tomosha  ko`rsata  oladigan  serkirra  ijodkor  aktyorlar ; Frantsiyada – jonglyorlar,  Germaniyada -  sipilmanlar,  Rossiyada – skomoroxlar,  O`rta  Osiyoda – dorboz  va masharabozlar  deb  atalgan.  Endi  kontsert  yo`nalishidagi  yopiq  bino  ichida  namoyish  qilinadigan  tomosha  turlari  va  uning  evolyutsiyasiga  bir  nazar  tashaymiz.  

                                       2.1

 Umumta’lim  maktablarida milliy estradani o’rgatish metodlari.

Ma’lumki, XX  asr  o`zbek  musiqa  san’atida  keskin  yangilanishlar  davri  bo`ldi, « noan’anaviy»  bastakorlik  ijodiyoti  hamda  yangi  kontsert  shakllari  yuzaga  keldi.  Shu  munosabat  bilan  musiqiy  madaniyatga  ham «estrada»  tushunchasi  kirib  keldi.

Dastlabki  paytlarda  uning  qo`llanish  doirasi  nixoyatda  keng  bo`lganligi  bilan  tavsiflanadi. Bu  xususda  O.Bekovning  quyidagi  fikr – mulohazalari  e’tiborlidir:  « Yerqin,  rang –barang,  keskin  o`zgarishlar  asosida  tuzilgan, ammo  o`zaro  bog`lanmagan  estrada  kontserti  amalda  barcha  badiiy  ijodiyotning  nazm  va  musiqadan  to tsirkgacha  qariyb  barcha  turlari   namunalarini  o`z  komiga  torta  olishga  «qodir»  ekanligini  nomoyon  etadi.  Va  nixoyat,  filarmonik  kontsert  va  teatr  spektakllaridan  farqli  o`larok,  tomoshabin  va  artistlar  orasidagi  o`ziga  xos  muloqot,  yengil  bog`lilik  kabi  sifatlar  estrada  san’ati  ijrochilik  tabiatining  asosiga  aylandi.  Shu  jumladan,  tomosha  jarayonida  tinglovchi  bilan  doimiy,  bevosita  bog`liq  bo`lish  holati  o`ziga  xos  konferans  kabi  estrada  janrining  yuzaga  chiqishga  ham  sabab  bo`ldi».
Estrada -  atamasi  saxnaviy  san’at  kesimida  talqin  etiladi,  uning  belgilovchi  fazilatlari  sifatida  « jonli,  o`ziga  xos  sodda  musiqiy  shakllar,  gohida  mualliflarning  yorqin,  shuningdek, jonlashtirilgan  intonatsion  aylanma  hamda  «  ommaviy »  raqsbob  usullarga  yondashuvlari» ni  alohida  ta’kidlash  mumkin.Ushbu  fikrlar  o`zbek  musiqa  madaniyatining,  asosan, 1920 – 1950  yillariga taaluqlidir.  Tasdiqlash  joizki,  hozirgi  O`zbekiston  vokeligida  «estrada»  atamasi  nafaqat  sahna  bilan  bog`liq  holda,  balki  musiqada  o`ziga  xos  yo`nalishni  tavsif  etishda  ham  qo`llaniladi.  Demak,  musiqa  madaniyatida  « estrada» atamasi  « tor»  ma’noda  ma’lum  ijro  va  badiiy  unsurlar  birligiga  asoslangan  musiqa  namunalarini  ifoda  etadi.  
Binobarin,  bu  o`rinda  « estrada»  istilohi  xususiy  tushuncha  sifatida  namoyon  bo`lmoqda.  Shundan  kelib  chiqqan  holda  ushbu  kesimdagi  «estrada»ga  oid  « musiqiy  estrada » tushunchasini  qo`llab,  uning  zaminida  «jadal  usul»ga  asoslangan  barcha  sahnaviy  musiqa  janrlarining  majmuini  anglash  maqsadga  muvofiqdir.

Shunday  qilib, « estrada»  so`zining  lug`aviy  ma’nosidan  kelib  chiqqan  holda,  ya’ni  uni  keng  ma’noda,  umumiy  « saxna  san’ati»  tushunchasi  sifatida  va  tor  ma’noda « musiqiy  estrada», ya’ni mahsus  tayyorgarligi  bo`lmagan, tinglovchi  osongina  tushuna  oladigan ( jun), xordiq  chiqarish  maqsadlariga  hizmat  qiluvchi  shaklan  va  mazmunan  oddiy,  tez  esda  qolarli  kuy  va,  asosan  raqsbob  usullar  ( zaminida  ma’lum  qadar  « bit», ya’ni  jadal  usul)ni  mujassam  etgan  musiqa  namunalariga  qo`llash  maqsadga  muvofiqdir.
Nazarimizda, « musiqiy  estrada» atamasini  tor  ma’noda  qo`llash  pirovardida  « pop - myuzik» atamasi  bilan  teng  ma’nolikka  va  mazkur  andazada  ijod  etilgan  asarlarni  musiqiy  soxa  darajasida  tasniflash  kabi  kulaylikka  erishiladi.  Ayni  ‘aytda  atamalardagi  bir – biri  bilan    uzviy  bog`liq  kesishuv  va  tafovutlar  ham  bartaraf  etilishi  mumkin.
O`zbek  musiqiy  estradasi  shakllanishi  jarayonida  folklor  namunalari  muhim  zamin  bo`lganligini  alohida  ta’kidlash  zarur.  Bunda  qo`shiq,  lapar  va  ayniksa  shux  yallalarning  raqsbobligi,  yengil  oxang – usullari  qo`l  kelgandi.  Ayni  ‘aytda  bu  xolat  « o`zbek  musiqiy   estradasi» ning  milliylik  asosini  ham  ta’minlovchi  vositalardan  bo`ldi.

XX  asr  boshlarida  ijtimoiy – siyosiy  vaziyatlar  o`laroq  shakllana  boshlagan  o`zbek  estrada  qo`shiqchiligini  shartli  ikki  davrga  bo`lish  mumkin: Birinchisi  -  an’anaviy  janrlar  -  qo`shiq,  lapar,  yallalar  rivojlangan  davr. Ikkinchisi esa -  folklor  janrlari  musiqiy  estrada  talablari  asosida  usluban  qayta  ishlanishi  boshlangan  davrdir.

Zamonaviy  ijrochilik  an’analari.

Meros  va  zamonaviy  ijrochilik an’analariga  estradani  payvandlash  uchun  nafaqat  uning  mazmuni,  qolaversa,  ijod  hususiyatini  ham  tushunmoq  darkor.  Meros  va   hozirgi  zamon  milliy  musiqasi  oralig`idagi  umumiylik  va  ijro  printsi’lari  qanday  kechishini  hamda  yaxlit  musiqiy  tur  sifatida  qanday  unsurlarga  ega  bo`lmog`ini  anglamoq  lozim.  Bunday  umumiylik  an’analari,  ya’ni  bidiiy  tizim,  badiiy  til  butunligi  va  milliy  ijod  belgilari  qanday  ko`rinish  kasb  etishini  his  qilish,  tasavvurlash  aranjirovkachilardan  tashqari  tovush  injeneri,  saundmen,  ovoz  operatori,  ovoz  rejissyori,  klipmeyker  va  prodyuserlar  uchun  ham  muhim  xisoblanadi.

Mazkur  hususiyatlar  yetishmasligi  bois,  ba’zida  iqtidorli  qo`shiqchi  taqdiri,  gurux  ishtirokchilari,  ayniqsa  milliylik  tuyg`usi  shakllanmagan  aranjirovkachi  qo`lida  noto`g`ri  yo`l  samarasiz  ijod  orqali  milliylikka  qarshi  yo`naltiriladi.  Qo`shiqchining  tabiiy  imkoniyati,  badiiy  tafakkuri  «yangilik»,  «zamonaviylik»  mezoni  asosidagi  ijod  tizimi qobig`ida  «yangilanadi».  Qo`shiqchida  nafaqat  turli  ruhdagi  ijodkorlar  san’ati  namunasi,  balki  milliylik  va  zamonaviylik  unsurlari  hamda  ularning  qo`shilishiga  to`sqinlik  qiluvchi  tushuncha  ham  shakllanadi.

Estradada  yaratilgan  har  qo`shiq,  asar  bir  kishining  ijod  mahsuli  emas,  uning  yaratilishida  qayd  qilganimizdek,  bir qancha  kasb  egalari  ishtirok  etadilar  va  prodyuserga  yetib  kelguniga  qadar  barcha  ishtirokchilar  fikri  mujassamlashtiriladi.  Shu  bois  ham  qo`shiq  yaratilishida  ishtirok  etadigan  mutahassislar  milliylik  an’analarini  yaratilayotgan  qo`shiqqa  singdirishlari  yoki  o`z  qo`shiqchilarini  og`zaki - kasbiy  va  folklor  ijrochiligi  namunalari  asosida  tarbiyalashlari  lozim.  Bil’aks,  o`zbek  estrada  qo`shiqchiligida  nojo`ya  sun’iy  taqlidlar  natijasida  folklor  namunalaridan  foydalanib  yaratilgan  asarlarda  ham  soxtalik  paydo  bo`ladi.  Buning  sababi,  folklor  namunalarini  aranjirovka  yo`li   bilan  estrada  tizimiga  tushurishda  uning  estetik  vazifasini  anglamagan  aranjirovkachilar  safi  ko`payib  borayotganligidir.

Millat  tuyg`usiga  yot  uslubda  saralanadigan  jo`rovozlik  (xind,  eron,  turk,  hamda  Yevropa  va  Amerika  xalqlari  estrada  qo`shiqchilari  repertuaridan  olinadi)  ham  aranjirovkachilar  ijod  mahsuli  bo`lib,  ushbu  badiiy  xodisa  mualliflari  na  ijodiy,  na  badiiy  jixatdan  o`zaro  bog`langan.  Buning  natijasida  tinglovchi  e’tiboriga  havola  qilinayotgan  qo`shiqlarda  xalqqa,  millatga  tegishli  qismi  qayerdaligini  xech  kim  sezmaydi.  Umuman,  milliylik  haqida  gap  ketganda  millat  mentaliteti,  ichki  dunyosi,  tafakkur  olami  va  hayot  tarzini  o`zida  mujassam  etgan  san’at  turiga  nisbatan  aytib  o`rganilgan.

Zero,  milliy  an’analar  qobig`ida  shakllangan  musiqiy  tizim  va  uning  mavjud  uslublarini  o`ziga  singdirish  o`rniga  unga  xorij  an’analarini  zo`raki  payvandlash  bilan  muammo  yechimini  topmaydi.

Qaroqchilik  oqibatida  u  yoki  bu  xalq  qo`shiqchisi  repertuariga  yamoq  solinib,  «kurok»  oxanglar  tuzilmasi  hosil  qilinishi  yetmagandek,  o`zlarini  Totlises,  Xyuston,  Tarkan  va  hokazo  qilib  ko`rsatishga  urinishlar  ko`paydi.  Bu  holat  xorij  qo`shiqchisi  qo`shig`ining  badiiy  sifati,  ma’naviy  darajasidan  qat’iy  nazar,  mashxurlikka  ko`r – ko`rona  intiluvchi  taklidchilar  uchun  ijod  mezonini  belgilay  boshladi.

Bunda  badiiy  sezgi  va  emotsional  g`oyaga  ega  bo`lishi  lozimligi  emas,  balki  besamar  taqlidni  ko`chirma  qilish  birinchi  turadi.  Piravardida,  estrada  qo`shiqchiligi  uchun  muhim  omil  bo`lgan  an’ana  va  zamonaviylik,  ular  mushtarakligini  ta’minlovchi  unsurlar  yaxlitligi  ta’minlanmasa,  har  qanday  milliy  ijro  o`z – o`zini  inkor  qilishdan  to`xtamaydi.

Zamonaviylik  tushunchasi  nafaqat  milliylik  alomatlari  aks  etmagan  ma’lum  bir  diletantlar  guruhlarini  paydo  bo`lishi,  balki  milliy  musiqiy  meros  namunalarini  his  etib  ulgurmagan  yosh  tinglovchilar  ma’naviy – ruhiy  olamiga  ham  salbiy  ta’sir  o`tkazmoqda.  Albatta  erkinlik  xavaskorlar  uchun  xorij  qo`shiqlaridan  qaysi  xatti – harakat  va  kiyinish  uslubini  o`zlashtirish  uchun  qulay  imkon  hisoblanadi.  Uning  «shaxsiy  uslubi»  milliy  san’at  tizimida  o`zini  emas,  balki  milliy  san’atni  «o`z  tizimida»  ko`rish  alomatlarini  ham  paydo  qiladi.

Xavaskorlikning  badiiylik  va  sun’iy  texnik  jarayon  bilan  to`ldirilishi  o`z  navbatida  ma’lum  talablar  va  salbiy  sharoitlarni  kelitirib  chiqardi.  Xavaskor  qo`shiqchi  ovozi  galizligi  va  nafasdagi  yetishmovchilik,  aytib  o`tilganidek,  texnika  yordamida  kom’yuterda  to`g`rilana  boshlandi.  An’anaviy  jonli  ijro  fonogrammaga  almashtirildi.  Bu  «yangilik»  o`zbek  estrada  qo`shiqchiligida  «ko`zbo`yamachilik» ka  ruju  qo`ygan  «orzumandlar» sonini  oshirdi.  Katta  kontsert  saxnalari  kasbiy  ijrochilar  qatorida  xavaskor  ihtiyoriga  topshira  boshlandi.  Tabiiy  ijro,  o`zbek  musiqa  ijrochiligiga  xos  etika,  badiiy – estetik  vosita  manbai  bo`lgan  milliy  ijrochilik  an’analari  chetga  surildi.  Estrada  qo`shiqchiligida  zamonaviylik,  uni  qayd  qilingan  ko`rinishida  milliy  ijro  an’analaridan  tashqarida,  hayotiy  haqiqatdan  uzoq  holatda  tasavvur  qiluvchilar  ham  yetarli  bo`lib  qoldi.  Bugun  zamonaviylik  deganda  texnikaga  suyanib,  saxna  ko`rib  «ulgurgan»  nomoyandalar  tashkil  qilgan  shovqin – suronli  jo`rlik,  ekstrovogant  ijro  va  shunga  monand  mazmunsiz,  bachkana  harakatlar  majmui  tushunilmoqda.

Asl  zamonaviylikni  esa  tarix,  hozirgi  davr  va  kelajakni  uzviy  bog`lagan  holda  talqin  qilish,  qo`shiq  va  ijroning  milliylik  va  mafkuraga  asoslaganligi  bilan  dalolatladi.
Mustaqillik  davri  estradasi.
O`zbekiston  Mustaqillikka  erishgan  davrdan  boshlab  yaratilayotgan  san’at  asarlari  orasida  Vatan, Istiqlol  ozodlik,  millat  haqidagi  qo`shiqlar  keng  o`rin  oldi.

Boshqa  san’at  turlari  qatori  eng  ommaviy  san’at  turi – musiqiy  estrada  rivoji  uchun  yangi  sharoit,  yangi  tizim  joriy  etildi. 

1996 – yil  5 – apreldagi  O`zbekiston  Respublikasi  prezidentining  (PF – 1419 son) Farmoniga  binoan  «O`zbeknavo»  gastrol – kontsert  birlashmasi  tashkil  etildi.  2001 – yilda  Vazirlar  Mahkamasining  «Estrada  qo`shiqchilik  san’atini  yanada  rivojlantirish  to`g`risida» gi  (2001 – yil  26 – iyundagi  272 - sonli)  qarori  e’lon  qilindi.  Qarorda  Respublika  keng  musiqiy  jamoatchilik  vakillari,  estrada  san’atining  taniqli  namoyandalari, « Ma’naviyat  va  ma’rifat»  Kengashi,  Madaniyat  va  sport  ishlari  vazirligi,  O`zteleradiokompaniya, Yozuvchilar  uyushmasi,  Bastakorlar  uyushmasi,  Badiiy  akademiya  va  boshqa  manfaatdor  tashkilotlarning  takliflari  asosida  O`zbekiston  qaxramoni,  O`zbekiston  xalq  shoiri  Erkin  Voxidov  raisligida  Milliy  estrada  san’atini  rivojlantirish  va  muvofiqlantirish  Kengashi  tuzildi,  uning  asosiy  vazifasi  etib:
- Estrada  jamoalari,  yakkaxon  ijrochilar  hamda  boshqa  san’atkorlarning  faoliyatini  muvofiqlashtirish,  ularning  ijodiy  iqtisodiy,  huquqiy  manfaatlarini  himoya  qilish, 
- Zamonaviy  estrada  san’atining  o`zbek  musiqa  madaniyati  taraqqiyotidagi  o`rni,  g`oyaviy – badiiy  yo`nalishlari,  uni  milliy  va  umuminsoniy  qadriyatlar  bilan  uyg`unlikda  rivojlantirish  tamoyilllarini  belgilash. 
-  Mamlakat  miqyosida  o`tkaziladigan  bayramlar,  festivallar,  ko`rik – tanlovlar,  tamosha – shoular, xalq  saillari  va  boshqa  madaniy – ma’rifiy  tadbirlarga  doir  tavsiyalar  tayyorlash.

-  Milliy  estrada  san’atining  monitoringini  tashkil  etish, soxani  rivojlantirish  masalalariga  bag`ishlangan  turli  anjumanlar,  ilmiy-ijodiy  simpoziumlarni  muntazam  ravishda  o`tkazib  borish,  o`z  davriy  nashrlarini  yo`lga  qo`yish.
-  Soxa  rivojiga  munosib  xissa  qo`shayotgan  san’atkorlarning  nomzodlarini  davlat  mukofotlariga  tavsiya  qilish,  o`zining  turli  nufuzli  mukofotlarini  ta’sis  qilish,  estrada  namoyandalari, avvalambor,  yoshlarni  moddiy  va  ma’naviy  jixatdan  rag`batlantirish,  tegishli  o`quv  yurtlariga  tavsiya  etish  va  xokazolar  ko`rsatilgan  edi. 

Estrada  san’atini  rivojlantirish  borasidagi  ishlarning  samaradorligini  oshirish  uchun  “O`zbeknavo» gastrol – kontsert  birlashmasi  tugatilib,  uning  negizida  Milliy  estrada  san’atini  rivojlantirish  va  muvofiqlashtirish  Kengashining  asosiy  maqsad  va  vazifalarini  ado  etadigan  xo`jalik  xisobidagi  «O`zbeknavo»  estrada  birlashmasi  tashkil  etilishi  belgilab  qo`yildi. Birlashma  qoshida  ijodiy  ko`maklashuvchi  vakillar  guruhi  kengashi  faoliyat  ko`rsata  boshladi.

O`zbekiston  Respublikasi  Vazirlar  Maxkamasining  qarori  nafaqat  estrada  qo`shiqchiligi  soxasida  faoliyat  yurituvchi  sub’ektlar,  balki  umuman  musiqa  san’ati  ijrochiligi  bilan  shug`ullanuvchi  guruhlar  va  yakka  shaxslar  ijodiy  faoliyati  uchun  keng  yo`l  ochib  berdi  va  mazkur  soxa  vakillari  oldiga  tegishli  vazifalarni  ko`ydi.
Ayniqsa, « san’atkorlarning  ijodiy  nufuzi,  mahorati,  professional  malakasi,  repertuar  saviyasi»ga  qarab  «O`zbeknavo  estrada  birlashmasi»  tomonidan  mahsus  ruxsatnoma (litsenziya) lar  berilishi  ayni  muddao  edi.  Bu  mazmunan  sayoz,  badiiy  jixatdan  zaif  qo`shiqlarning  ma’naviy  tarbiya  ishiga  salbiy  ta’sir  ko`rsatishini  cheklash  bilan  birgalikda,   kasbiy  ijrochilik  me’yorini  belgilashda  muhim  omil  bo`ldi.  O`z – o`zidan  litsenziya  asosida  faoliyat  yuritadigan  san’atkorlarning  maqomi  kasbiy  ijrochilarga  tenglashtirildi.  Oddiy  qilib  aytganda,  haqiqiy  ijodga  ko`mak  beruvchi va  rivojlantiruvchi  mahsus  tashkilot  ish  boshladi. «O`zbeknavo» estrada  birlashmasining  Qoraqolpog`iston  Respublikasi  va  viloyatlar  xududiy  bo`linmalari  faoliyatlariga  ham  raxbarlik  qilishi,  mazkur  tashkilot  oldiga  qo`yilgan  vazifalarni  markazlashgan  tarzda  boshqarilishini  kuzda  tutilganligi  bilan  birgalikda, badiiy-goyaviy  yaxlitlikni  ta’minlashga  ham  qaratildi. «O`zbeknavo»  estrada  birlashmasi  bilan  Anor  Nazarov,  Alisher Ikromov, Alisher  Rasulov, Doni  Ilyosov, Baxrulla  Lutfullaev,  Dilorom  Omonullaeva,  Sultonali  Rahmonov  kabi  bastakorlar, Qodir  Mo`minov,  Shokir  Axmedov, Ma’mura  Ergasheva, Nasiba  Madrahimova, Muyassar  Sotvoldieva, Viloyat  Oqilova  kabi  baletmeysterlar  ijodiy  hamkorlik  qilmoqda.  Bu  hamkorlik  Mardon  Mavlonov, G`ulomjon  Yoqubov,  Zulayxo  Boyxonova,  Sobir  Mo`minov, Ilxom  Farmonov,  Gulsanam  Mamazoitova,  Avaz  Olimov,  Izzat  Ibragimov,  Abdulla  Shoma’ripov,  Rayxon  Ganieva, Rashid  Xoliqov, Anvar G`aniev,  G`iyos  Boytoev,  Mahmud  Namozov,  Mavlyuda  Asalxo`jaeva,  Toxir  Sodiqov,  Sevara  Nazarxon,  Shuxrat  Qayumov,  Ilxom  Ibroximov,  Asadulla  Xoliqov,  Shuxrat  Dadajonov,  Feruza  Jumaniyozova,  Dilnoza  Ismiyaminova,  Abror  Parpiev,  Samandar  Hamraqulov,  Yodgor  Mirzajonov, Joxongir  Otajonov, Jasur Mirsagatov, Sardor  Rahimxon,  Iroda  Dilroz,  Lola  Axmedova,  Oksana  Nechitaylo,  Diana Ziyatdinova, Firdavs Pazleddinova, Xulkar  Abdullaeva,  Abduvali  Rajabov, Maksed  Utemiradov,  Mirzaqul  Safaeva,  Gulnoz  Utegenova, Sevinch  Muminova, Shaxlo  Rustamova, Og`abek Sobirov, Anvar  Sobirov, Erkin  Xudoyqulov, Davron  Ergashev,  Ozoda  Abdugafforova,  Akmal  Isroilov,  Sherzod  Davronov,  Furqat  Mirzaev,  Nasiba  Raxmonova,  Nosila  Raximova,  Mavjuda  Olimova,  Toshpo`lat  Matkarimov,  Aziz  Rajabiy  va  boshqalar  ijodining  mavzu  jixatdan  boyishida  muhim  o`rin  tutdi.
Ular  tomonidan  yaratilgan  asarlar  Mustakillik,  Navro`z, «O`zbekiston – Vatanim  manim»,  «Nihol», «Sharq  taronalari», «Tarona»,  «Yangi  nomlar»  va  shu  kabi  unlab  Xalqaro  va  Respublika  ko`rik – tanlovlarida,  festivallarda,  forumlarda,  bayramlarda, tok – shoularda  ijro  qilina  boshlandi.  Ularning  orasida  Yulduz  Usmonova,  Nasiba  Abdullaeva,  Gulomjon  Yoqubov,  G`iyos  Boytoev,  Maxmud  Nomozov,  Ozoda  Nursaidova,  Gulsanam  Mamazoitova  kabi  o`nlab  xonandalar  tomonidan  ijro  qilingan  qo`shiqlar  milliyligi  hamda  badiiy – g`oyaviy  saviyasining  yuqoriligi  bilan  ajralib  turadi.  Qo`shiqlarda  aks  etgan  milliylik  g`ururi, Vatanga  sadoqat,  qolaversa,  xonandalar  qalbida  shakllanayotgan  tafakkur – estrada  qo`shiqchiligida  jiddiy  izlanish,  yangi  yo`nalishlarni  topish  jarayoni  kechayotganidan  dalolat  desak,  mubolag`a  bo`lmaydi.
                                 2.2

            Milliy  estradaning  o’quvchilar  ma’naviyatini

                           shakllantirishdagi  ahamiyati.

Estrada  musiqasi  yoki  kushigi  haqida  gap  ketsa,  «yulduz», degan  atamani  ishlatishga   monandlik  keyingi  paytlarda  avj  oldi.  Aynan  ushbu  farqlashlar  nazariyotchilar  tomonidan  emas,  balki  jurnalistlar  ijodida  ko`proq  uchramoqda.  Nazariy  fikrlarning  kamligi,  «yulduzlik»  ni  o`zlariga  qalqon  qilib  olgan,  ushbu  san’at  to`rini  faqat  «bozor»  savdosidan  tashqarida  ko`ra  bilmayotgan prodyusserlar,  klipmeykerlar  va  xokazolar  tomonidan  ham  keng  avj  oldirmoqda.
Prodyusserlar  «yordamida»  soxta  yulduz   o`z  shaxsiy  ijodi  namunasini  namoyon  qilishdan  burun,  original  qo`shiq  kuylashdan  voqif  holda,  kasbiy  ijrochilik  darajasiga  ko`tarilish  imkoniyatlariga  yetishmasdan  faoliyati  yakun  topmoqda.  Ma’lum  muddat  estrada  qo`shiqchisi  qatorida  yursa-da,  xech  qachon  kasbiy  estrada  ijrochisidek  badiiy  madaniyati,  uning  milliy  me’yorlarini  o`ziga  singdira  olmasligi  ma’lum  bolmoqda.  pirovardida,  har  bir  yahlit  musiqa  turi  bu  o`zgacha ijod  tizimiga,  printsiplari  va  shakliga  ega.
Estrada  musiqasi  va  qo`shig`i  o`zining  milliy  ko`rinishi  bo`yicha  yuqori  pogonaga  chikmasa-da,  ommaviylik  bo`yicha  yuqori  cho`qqini  egalladi.

Demak,  zamonaviy  madaniyat  tizimida  ma’naviy  darajagina  uning  mohiyatiga  baxo  berishi  lozim  bo`ladi.  Chunonchi,  kasbiy  yo`lga  qadam  qo`ygan  qo`shiqchi  o`z  ijodida  umummilliy  ijro  an’analaridan  shaxsiy  ijod  namunalarini  boyitishda  foydalansa,  «xavasmand  yulduz»  aksincha,  umummilliy  ifodani  xorij  estradasidan  qidirmoqda.
Aslida  ko`chirmakash  «yulduz»ning  ko`rinishi  sun’iy  ravishda  tizim  uslubiga  moslashishdan  boshqa  narsa  emas.  An`anaga  qarshi  qaratilgan,  havasmand  «yulduzlar» ijodi  ham  ularning  ijrochilari  kabi  oxanglar  bo`laklaridan  tashkil  topgan  «kurok»  shaklida  bo`lib,  milliy  madaniyat  tizimidan  uzoqda,  bog`lanishlarsiz,  alohida  tizim  sifatida  rivojlanishi  rivojlanish  qonunlarida  qayd  etilmagan. 
«Yulduzlar»  tomonidan  musiqiy  estrada  ijrochiligida  zamonaviylik,  Vatan,  Ona  va  uning  asosiy  yo`nalishini  tashkil  qilgan  sevgi  mavzusi  haqida  yuzaki  kuylash,  nafaqat  Vatanni,  Onani  ulug`lash  yoki   sevgiga  sadoqat,  balki  shu  yo`l  orqali  o`zlari  uchun  aytib  o`tilganidek,  niqob  «shirma»  sifatida  foydalanishlarida  kerak  bo`lmoqda. 

Estrada  ijrochiligida  «markaz»,  «yulduz»  ga  taqlid  yoki taassub  oddiy  bir  holda  emas,  balki  mahalliy  qaroqchilik, o`g`irlik  xodisalarini  keltirib  chiqarmoqda.  Yosh  « yulduzlar» ning  ichki  tug`yonlari,  kasbiy  muhit  bilan  aloqador  emasligi,  ular  tomonidan  badiiy  originallikni  oddiy  tuturuksizlikka  aylantirish,  ijro  uslubini  «yangilik»  deya  milliylikka  qarama – qarshi  qo`yish,  buning  natijasida  eksperiment,  yangi  ifoda  uslubini  «kidirya’miz», degan  xitoblar  baralla  «yangramoqda».  Lekin,  biron – bir  xitobga  asoslangan  taqlid  originaliga  yaqin  qilib  «ko`chirilganda»  ham  qo`shiqchi  kiyadigan  kiyimi,  saxna  bezagi,  qisqasi,  taqlid  qilinayotgan  go`zallik  ifodasi  sifatida  haqiqiy  tomoshabin  tomonidan  qabul  qilinmay  kelinmoqda.
Pirovardida,  kuylanayotgan  qo`shiq  mazmunini  to`ldiruvchi  saxna  bezagi,  raqqosalar  harakati,  muhimi,  oxang  sodir  qiluvchi  vositalar  tinglovchini  estetik  olami,  kengroq  qilib  aytadigan  bo`lsak,  ma’naviy  dunyosi  bilan  o`lchanadigan,  uni  mazmunan  boyitadigan  yaxlit  asar  bo`lishi  lozim.  Lekin,  kuylayotgan  «yulduzlar»  ko`chirmani  me’yoriga  yetkazayotganidek,  o`zlari  baxramand  holda,  tinglovchilarni  bahramand  qila  olmaganliklarini  sezmaydilar,  sezsalar –da  ko`chirmaga  boshqacha  yondasha  olmaydilar.  Sababi,  ko`chirmaning  asl  nusxasini  yaratganlar  asarni  ich –ichidan  his  qilib  yaratadi  va  ijrosini  ham  qalbdan  his  qilgan  tarzda  amalga  oshiradi.  «Ko`chirmachi»  esa  kuzatuv  yo`li  bilan  uni  yaratgan  ijodkor  dardi,  ma’naviy  dunyosidan  voqif  holda  amalga  oshiradi.
Xalq  musiqiy  folklori  ijrochilik  an’analari,  uning  shakl  va  tuzilmalaridagi  maxalliy  farqlanishlar  va  umumiylik  kasb  etuvchi  belgilarning  namoyonligi  soxta  «yulduz»  faoliyatining  taqliddan  uzoqlashuvini,  tabiiyki,  ta’min  qilmayapti.  Qo`shiq  yaratilishida   fon  sifatida  ishtirok  etadigan  raqs  «ustalari»  ning  faoliyatlari  ham  qo`shiq  mazmunini  to`ldirmayapti.  Raqqosalar  qo`l,  yuz  harakatlarida  umumiy  raqs  usullari  mazmunsiz  aks  etadi.  Demak,  «yulduzlar»  qo`shig`i  va  raqs  oralaridagi  bog`lanmaslik  yahlit  asar  mazmunini  to`la  anglatishi  mumkin  bo`lmaydi.

Buyuk  qo`shiqchilar  yoki  guruhlar  ijodi,  ya’ni  kasbiy  ijod  namoyandalari  uslublari  ham  ushbu  ummon  chetida  qolib,  «yulduzlar»  belgilagan  me’yor  asosidagi  o`lchov  qoidasi  ham  shakllandi.

O`zbek  estrada  qo`shiqchiligining  tamal  toshi  qo`yilgan  davrlarda  mazkur  janr  sintezlashgan  tarzda  shakllantirilib, uyg`unlashtirilgan  bo`lsa,  soxta  «yulduzlar»  ijodida  uning  aks – she’riyatdan  uzulgan, besamar,  savodsizlarcha  bitilgan  qo`shiqlar  matni  ko`plab  kuzatilmoqda.  Yulduzlar  taqdiri  tanilish  ilinjidagi  chala  shoirlar,  moddiylik  dardidagi  prodyuserlar,  ovoz  rejissyorlari  va  ayrim  kontsert  zallari  «xo`jayin»  larining  qo`lida  qolib  kelmoqda.  Bu  aslida  tabiiy   kechinma  deb,  baxolansa – da,  shu  holatda  qoldirib  bo`lmaydigan  jarayondir.
                  Zamonaviy   o`zbek  estradasidagi  oqimlar.

O`zbek  tinglovchisi  uchun  yangi  bo`lgan  musiqiy  estrada  oqimi  «rep»  ning  «g`arblashgan»,  erotik  raqslari,  paydar – pay  so`zlari  ummoniga  ko`mib  borayotgan  qalqib  yurishi,  yoshlar  uning  kelib  chiqishi  haqida  o`ylashga  vaqti  yo`q.  Aytish  lozimki,  «rep»  ning  taxlildan  yiroq  tovush  kombinatsiyasi,  ma’lum  bir  tartibga  tushurilmagan  usullari  va  oxanglari  majmuini  «yangilik»  deb,  ko`r – ko`rona  baxolovchilar  soni  ko`plab  kuzatilmoqda.  Tanqidchilar  repni  yo`nalish  sifatida  biron – bir  estetik  ta’sir  beruvchi  badiiy  janr  sifatida  ham  qabul  qilmayaptilar.  «Rep»  ning  ifoda  hususiyati,  ya’ni  «siniq»  usullari,  noaniq  oxang  tizimi  «yangilik»  deb  baxolanishi  yangi  oqimning  boshlanishi,  qolaversa,  uning  badiiy  jixatlarining  asosiy  belgisi  paydar – paylik  ekanligi  repchilar  tomonidan  o`zlariga  ma’qul  darajada  izoxlanib  turibdi.  Bu  masala  musiqashunoslik  me’zonlari  bo`yicha  ham  g`ayritabiiyligicha  qolmoqda  va  jiddiy  mulohazalarga  chorlamayapti.  Pirovardida,  ushbu  oqim  ijodkorlari  va  ularning  ijrochilari  to`g`ri  yo`lga  solinmasa,  estrada  musiqasi  tarkibida  paydo  bo`lgan  ushbu  musiqiy  yo`nalish  turli  chalkashliklar  sababchisi  bo`lishidan  tashqari,  yoshlar  tafakkurini  galiz  intonatsiyalarga – bepardalikka  moslashi  mumkin.
«Rep»  ga  jo`rnavozlik  qilish  nafaqat  milliy,  balki  pop,  rok  va  xokazo  ijro  uslublarida  foydalaniladigan  cholg`ularni  ham  noqulay,  to`grirog`i,  noaniq  ifodaga  chorlaydi.  Bu  uslub  ijrochidan  ovoz  kuchi,  tembr  va  diapazon  talab  qilmaydi.  Oxang  tizimi  ham  aytib  o`tganimizdek,  musiqiy  oxang  qanonlaridan  yiroq,  «oxanglashuvgacha»  bo`lgan  intonatsiyada  shakllangan.  U  qo`shiqchining  gavda  harakatlari,  oyoq  va  qо’l  harakatlari  bilan  mazmunan  bog`lanmagan.  Fon  sifatida  «raqs»  ijro  qiluvchilar  harakatlari  va  «rep»  chi  harakati  orasida  sinxronlik  yoq.  Ularning  harakatlarida  yaxlitlik – kompozitsiya  kuzatilmaydi.  Mavjud  harakatlar  va  «rep»  chi  ijrosi  bir  maqsadga  boysundirilmagan.  «Rep»  chi  ham,  raqqoslar  va  raqqosalar  ham  o’zlarining  alohida  harakat  turi  atrofida  chegaralanadi.
Sof  intonatsiya  yo’qligi  tufayli  jo`rnavozlik  qiluvchi  cholg`ular  safida  milliylik  alomatlarini  keltirib  chiqaruvchi  tovushlar  harakati  haqida  fikr  yuritish  mumkin  ham  emas.  Sababi,  qayd  qilganimizdek,  bu  ijro  yo`nalishida  sof  intonatsiya  «galizlik»  belgisi  sifatida  tushuniladi.  Qo`shiqchi  intonatsiyasining  «tozaligi»  bepardalikka  yaqin  tovushlar  majmuidan  tashkil  topishi  ular  uchun  muhim  omil  sanaladi.

Xorij  «rep»  tovush  tizimini  to’g`ridan – to’g`ri  ko’chirib,  badiiy  «boyitish»  maqsadini  amalga  oshirishda  ham,  ijroga  shaxsiy  talqin  -  ifodasini  qo`llashda  ham  noaniqliklar  mavjud. 
Pop,  qisman  rok  yo`nalishida  ijod  qiladigan  ijrochilar  saxnalardan  tashqari  turli  xalq  marosimlari (to’ylar,  bayramlar  va  hokazo)  da  ishtirok  etsalar,  rep  faqat  saxnada  qolib  ketmoqda.  Unda  mujassam  bo`lgan  repperona  g`oya  zamonaviy  xorij  musiqa  psixologiyasidan  sharq,  hususan,  o`zbek  tinglovchisi  tafakkuriga  moslab,  tabiiy  tarzda  singdirilmas  ekan,  uning  faoliyati  ommalashmaydi.  Uning  estetik  ma’naviy  ta’siri  milliy  musiqa  va  uning  haqiqiy  durdonalari  bilan  hali  tanishib,  baxra  olib  ulgurmagan  yoshlar  ruxiyatini  badiiy  jixatdan  nomukammal,  mavxum  mazmun  bilan  chalgitmasligi  kerak.  Sharqona  estetik  vazifa  ular  uchun  ham  ijod  mahsuli  bo`lishi  lozim.
«Rep»  oqimining  dastlabki  shakllanishi  davridagi  omadsiz  «izlanishlar»  davri  o’tdi.  Bunday  asarlar  ijodkorlari  yangi  topilma  qilayotganlar  kabi,  sharq  va  g`arb  ijodkorlaridan  ko’chirma  qila  boshlashlari  bilan  birgalikda  ana  shu  ijod  printsipi  o’zlari  darajasidagi  fikrlovchi  san’atkorlarga  ham  singdira  boshladilar.  Chunonchi,  «rep»  yo`nalishi  ijodkorlari  yaratayotgan  qo`shiqlar  shou – biznes  talablariga  moslashtirilib,  xalq  badiiy  tafakkuri  qobigidan  chiqishi  oddiy  holga  aylanib  bormoqda.  Bu  borada  ayrim  taniqli  estrada  qo`shiqchilarining  fikrlarida  ham  noaniqliklar  mavjud.  Xususan,  « maqomlarni  maromiga  yetkazib  ijro  etadigan  san’atkorlar  nega  uch – turt  kun  kontsert  bera  olmaya’ti-yu,  kecha  chiqqan  «repper»  uch  kun  kontsert  berdi ?  Chiptalar  yetmay  qoldi».  Shou – biznesni  to’g`ri  qabul  qilish  kerak.  Qanaqa  rep  uslubi  yoki  yo`nalishida  ijod  qilayotgan  yoshlarning  yo’li  to`silishi  yoki  ushbu  yo`nalishga  barham  berilishi  kerak,  degan  fikrdan  endi  ko`plar  voz  kechdi.  Shuning  bilan birgalikda  ularning  niyati  faqat  chipta  sotib,  odam  yig`ishdan  iborat,  xalq  badiiy  tafakkuridan  yiroq  bo`lgan  «chet»  andazasini  milliy  musiqiy  talablarga  zid  kuyib,  sharm – xayo,  ibo,  qolaversa,  qo`shiq  aytish  san’atini  o`zlashtirmasdan  «kuylash»  dir  deganlar  ham  o’zgardi.
Shuningdek,  «rep»  yo`nalishidagi  «qo`shiq»,  «raqs»  va  ularga  jo`rnavozlik  qiluvchi  cholg`ular  sadosidagi  ayrim  tovushlar  badiiy  nuqtai  nazardan  repning  spettsifik  hususiyatiga  mos  kelsada,  asar  sifatida  bajaradigan  vazifasi  estetik  nuktai  nazardan  uzoq,  mazmunsiz,  erotik  tomosha  qobigidadir,  fikr  o`rinli,  bular  ham  falsafiy  muloxaza  yurita  oladi,  degan  tushuncha  egallamoqda.
Endi  «rep»  chi  qaysi  musiqiy  janr  yo`nalishida  tarbiyalanishi  jumboq  bo`lib  turibdi,  sababi,  nomukammal  tovush  fonini  tuzish,  raqssimon  gavda  harakatlari  va  «qo`shiq»  mazmunini  ko’l  orqali  ifodalash – yaxlit  badiiy  to’kislikdan  uzoqligi  bunga  sabab  bo’lmokda.  Demak,  bu  yo`nalishda  ham  sharqona  me’yor  bo’lishi  ushbu  oqim  mazmuniga  oydinlik  kiritadi.  Tamomila  mustaqil  janr  sifatida  mavjud  estrada  yo`nalishlari  qobigida,  ularga  qarab  bo`lmasa-da, «qo`shiq  kuylash»   printsiplari  «rep»  chilar  tomonidan  o`zlashtirilishi  kerak  bo`ladi.  Aks  xolda,  uning  yaratilishi  va  ijro  printsiplari  mavhumligicha  qolib  ketishi  mumkin.
Milliy  estrada  bugungi  kunda
Milliy  estrada  san’atimiz  bugungi  kunda  gurkirab  rivojlanmoqda  va  olamga  dong  taratmoqda.  Atoqli  kompozitorlarimizdan  Mutavakkil  Burxonov,  Ikrom  Akbarov,  Manas  Leviev,  Sulaymon  Yudakov,  Doni  Zokirov,  Sharif  Ramazanov,  Enmark  Solixov  kabilarning  o`lmas  asarlar  va  ularni  yuksak  mahorat  ila  ijro  etgan  betakror  xonandalar – jaxon  xalqlari  qo`shiqlarini  bulbulona  kuylovchi  Xalq  artisti  Tamara  xonim,  betakror  ovoz  egasi  va  ijro  ustasi  O`zbekiston  xalq  artisti  Botir  Zokirovlarning  uzoq  yillik  samarali  izlanishlari  tufayli  estrada  san’atimizning  milliy  shakli  vujudga  keldi. Bunda  kompozitorlik  ijodi  va  Yevropacha  kuylash  uslublari  milliy  oxang  va  an’anaviy  xonandalik  yo`llarimiz  bilan  tabiatan  payvasta  bo`ldi.
Mazkur  sharafli  an’anani  barkamol  va  izlanuvchan  ijodlari  bilan  davom  ettirayotgan  keyingi  avlod  kompozitorlari – Dilorom  Omonullaeva,  Nadim  Norxo`jaev,  Alisher  Ikromov,  Alisher  Rasulov,  Doni  Ilyosov  va  kuylashning  yangi-yangi  qirralarini  kashf  etayotgan  usta  xonandalarimiz  O`zbekiston  xalq  artistlari  Farrux  Zokirov,  Yulduz  Usmonova,  Nasiba  Abdullaeva,  O`zbekistonda  hizmat  ko`rsatgan  artistlar  Kumush  Razzoqova,  Gulsanam  Mamazoitova,  Sevara  Nazarxon  va  boshqalarning  ijodiy  izlanishlari  natijasida  aytish  mumkin,  hozirda  estrada  ijrochiligimizning  milliy  maktabi  shakllanib,  kun  sayin  yanada  rivojlanib  borayotgani  yaqqol  sezilmoqda.
Estrada  qo`shiqchilik  va  kuylash  maktabini  rivojlantirishda  taniqli  kompozitor  Dilorom  Omonullaevaning  izlanishlari  diqqatga  sazovordir.  Mazkur  ijodkor,  garchi  mutaxassisligi  buyicha  vokalist – xonanda  bo`lmasa-da,  ota – onasi  xonanda,  sozanda  va  musiqa  pedagoglari  bo`lgan  oilada  tug`ildi  va  bolaligidan  kuylab  usdi.  O`qish  davrlarida  Dilorom  kompozitorlik  darslari  bilan  birga  kuylash  saboqlarini  u  avval  otasidan, taniqli  olim,  musiqa  ta’limi  va  vokal  pedagog  mutaxassisi  Davron  Omonullaevdan,  hamda  an’anaviy  kuylash  saboqlarini  mohir  dutor  ukituvchisi  va  xonanda,  onasi – San’atxon  Xolmuhamedovadan  oldi.  Konservatoriyadagi  o`qishlari  davrida  esa  mashxur  xonandalar  -  xalq  artisti  Tamara  xonim,  professor  S.Qobulova,  O`zbekistonda  hizmat  ko`rsatgan  artist,  dotsent  Yunus  To`rayevlardan  ixtisosiy  (professional)  darslar  oldi.  Natijada  ijodkor  o`zi  yaratgan  estrada  qo`shiqlarini  kasbiy  darajada  kuylashga  muvaffaq  bo`ldi. Bugungi  kunda  uning  ijrosidagi  radio  va  televidenie  xazinasidan  joy  olib  yangrayotgan  -  «Bolicha» (U.Rajab  she’ri),  « Bu  dunyo» ( Z.Muminova  she’ri),  « Sharq  taronalari » ( U.Azim  she’ri),  « Toshkent  madxiyasi » ( I Jiyanov  she’ri) kabi  xushoxang  qo`shiqlari  va  madxiyalar  shinavandalarni  rom  etmoqda.  
Gayratli  ijodkor  o`zi  yaratgan  estrada  qo`shiqlarini  yosh  ijrochilarga  kasbiy  darajada  kuylab  ko`rsatishlari  va  pedagogik  mahorat  ila  o`rgatishlari  natijasida  unda  ham  xonandalik  va  ham  pedagogik  malakalari  ixtisosiy  darajada  shakllanib,  takomillashib  bormoqda.  Buning  samaralari  D.Omonullaevadan  saboq  olib  san’at  maydoniga  chiqib,  xalq  olqishiga  sazovor  bo`layotgan  yosh  estrada  xonandalari  O`zbekistonda  hizmat  ko`rsatgan  artist  Sevara  Nazarxon, «  Nixol »  mukofoti  sovrindorlari,  Xalqaro  va  Respublika  estrada  xonandalari  tanlovlari  laureatlari  Oksana  Nechitaylo,  Dilnoza  Ismiyaminova,  Xalqaro  tanlovlar  sovrindorlari  Diana  Ziatdinova,  Liliya  Fatxulina  va  boshqalarning  barkamol  ijro  san’atlarida  yaqqol  namoyon  bo`lmoqda.

Shuni  alohida  ta’kidlash  lozimki, D.Omonullaeva  sinfidagi  ovozni  kuyish  va  kuylashni  o`rgatish  uslubiyati  usullari  ham  kompozitorlik,  ham  xonanda – ustozlikning  mujassamligi,  qolaversa  pedagogning  o`zi  xonandaga  bevosita  jo`rnavozlik  qila  olishining  samarali  tufayli  talabalar  uchun  asarni  musiqiy  tuzilishi  va  ijrochilik  talablari  jixatlarining  savodli  va  mukammal  taxlil  etib  o`rganish,  piravardida  maxorat  ila  uni  dadil  ijro  eta  olish  imkoniyatlari  mavjud.

Kompozitor D.Omonullaeva  yirik  asarlar  bilan  birga  100 dan  ortiq  badiiy  yuksak  estrada  ashulalari,  shuningdek,  bolalar  bogchasi  va  maktab  o`quvchilari  uchun  ham  estrada  uslubida  100 dan  ortiq  qo`shiqlar  va  mavzuviy  turkum  qo`shiq  to`plamlarini  yaratdi.  Ayniqsa  «  Topishmoq  qo`shiqlar » mavzuviy  qo`shiqlar  to`plami  va  shoir  Po`lat  Mo`min  bilan  birgalikda  yaratgan  «  Alifbo  qo`shiqlari » kitobi  bolalar  bogchalari  va  birinchi  sinf  o`quvchilari  uchun  qiziqarli  o`quv  qo`llanma  sifatida  hizmat  qilmoqda.
                            X U L O S A                                                      
Zamonning  shiddatli  rivojlanishi,  fan  va  texnikadagi  yangiliklar,  aloqa  vositalarining  uzluksiz  takomillashuvi,  informatsiya  oqimiga  g`arq  bo`lib  borayotgan  muhit,  kom’yuter  bilan  muloqot  insonning  ruxiy  charchog`iga,  asabi  tarangligiga  sabab  bo`lmoqda.

Charchoq  va  asablar  tarangligidan qutilish  zaruriyati  insonlarni  xizmatdan  keyingi  jonli  muloqotga  chorlaydi.  Bunday ehtiyoj  uni  to`y  tomoshaga,  omma  orasiga,  sayilga,  ko`ngilochar  tomoshaga : - bayramlarga, xayqiriq  charchoq  chiqaradigan  stadionlarga,  estrada  shoulariga,  o`yin – kulgularga  yetaklaydi.  Insonning  bo`sh  vaqtini  bayramona  kayfiyatda  o`tkazish,  uning  charchog`ini  chiqarish,  asabini  yumshatish  zamonning  eng  dolzarb  masalasi  bo`lib  qoldi.
Zerikish  hamda  charchoqning  egasi  bor,  lekin  millati  yo`q.  Tomoshaning  esa  millati  bor.  Chunki,  barcha  millatning  azaldan  o`ziga  xosligi  uning  bayramlarida,  urf - odatlarida,  an’analarida,  to`y – tomoshalarida,  o`yinlarida  saklanib  qolmoqda.
Estrada  so’zi  lotin  tilida  “tepalik”  (supa)  ma’nosini  ayglatadi.  XX  asrning  50-yillarida  Estrada  so’zi  musiqaga  kirib  keldi  va  tomosha  san’atining  kichik  shakli  sifatida  qo’llanila  boshlandi.  Estrada  musiqasi  Estrada  san’atining  yetakchi  bir  qismini  tashkil  etadi.  Estrada – bu  yengil  mayishiy  harakterga  ega,  ommabob  musiqa  bo’lib,  uning  tashkil  topish  tarixi  g’arb  xalqlarining  teatr – tomosha  shakllaridan  boshlanadi.  Bu  g’arbda  ommalashgan  Kafeshaktan,  muzikholl  madaniyatlarining  o’zaro  tasirida  rivojlandi.  Asta  sikin  Jaz,  Yevropa  va  Sharq  garmoniya  va  ritmikasi,  Rok,  Pop  kabi  musiqalar  va  yo’nalishlar  estradani  egalladi.

Keyingi  yillarda  O`zbekiston  davlat  estrada  orkestrining  ijro  etadigan  repertuarida  Botir  Zokirov  uchun  bastalangan  o`zbek  bastakorlarining  yangi – yangi  estrada  qo`shiqlari  o`rin  ola  boshladi.  Bular  orasida  R.Raximovning  «paxta  haqida  qo`shiq», S.Yudakovning  «Lirik  valsi», I.Akbarovning  «Yor  kel», «Ra’no», «Gazli», «Qaydasan»,  «Seni  eslayman»  va  boshqalarni  aytish  mumkin.  Aynan  shu qo`shiqlar  orkestr  repertuarining  gultojisi,  o`zbek  milliy  estradasining  esa  go`zal  namunalaridan  biri  bo`lib  qoldi.

